	BOSNA I HERCEGOVINA

FEDERACIJA BOSNE I HERCEGOVINE
FEDERALNO MINISTARSTVO FINANCIJA

FEDERALNO MINISTARSTVO FINANSIJA
	
	BOSNIA AND HERZEGOVINA
FEDERATION OF

BOSNIA AND HERZEGOVINA
FEDERAL MINISTRY OF FINANCE



Godišnji konsolidovani izvještaj
interne revizije u javnom sektoru u Federaciji Bosne i Hercegovine
za 2018. godinu
Sarajevo, april 2019. godine
SADRŽAJ
31. REZIME


42. UVOD


42.1. Sistem internih finansijskih kontrola u javnom sektoru


62.2. Zakonski osnov i način sastavljanja godišnjeg konsolidovanog izvještaja za internu reviziju u javnom sektoru


62.3. Svrha i cilj izrade godišnjeg konsolidovanog izvještaja za internu reviziju u javnom sektoru


73. ORGANIZACIONI PREDUSLOVI ZA RAZVOJ SISTEMA INTERNE REVIZIJE


73.1. Organizaciona uspostava interne revizije


83.2. Djelokrug interne revizije


94. STANJE SISTEMA INTERNE REVIZIJE ZA 2018. GODINU


94.1. Uspostavljanje interne revizije i kapaciteti internih revizora


174.2. Analiza provedenih revizija u 2018. godini


204.3. Rezultati obavljenih internih revizija u 2018.


22-
Finansijski učinak provedenih preporuka


22-
Najznačajnije preporuke date po područjima revidiranja


354.4. Stanje sistema interne revizije – iz izvještaja internih revizora, izvještaja Ureda za reviziju institucija u Federaciji BiH i Izjave o fiskalnoj odgovornosti


375. CENTRALNA HARMONIZACIJSKA JEDINICA


375.1.
Aktivnosti Centralne harmonizacijske jedinice i budući razvoj u oblasti PIFC


395.2.
Razvoj koordinacione uloge CHJ i saradnja sa drugim CHJ u BiH


405.3.
Unaprijeđenje regulatornog i metodološkog okvira za PIFC


415.4. Obuka internih revizora


425.5. Certifikacija novih internih revizora i uspostava registra internih revizora


436. Realizacija Zaključka Vlade Federacije broj: 1079/2017 usvojenog uz Konsolidovani izvještaj interne revizije za 2016. godinu


447. ZAKLJUČAK




1. REZIME

Centralna harmonizacijska jedinica Federalnog ministarstva finansija (u daljem tekstu: CHJ FMF), na osnovu člana 7. Zakona o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16, u daljem tekstu: Zakon o internoj reviziji), obavezna je izraditi godišnji konsolidovani izvještaj interne revizije koji putem federalnog ministra finansija dostavlja Vladi Federacije Bosne i Hercegovine na razmatranje i usvajanje. 

Godišnji konsolidovani izvještaj interne revizije (u daljem tekstu: Konsolidovani izvještaj) za 2018. godinu obuhvata period od 1. januara do 31. decembra 2018. godine, a izrađen je na osnovu 67 dostavljenih godišnjih izvještaja o obavljenim internim revizijama i aktivnostima internih revizora koji su imenovani u organizacijama javnog sektora u Federaciji BiH. 


Ovogodišnji Konsolidovani izvještaj sačinjen je na osnovu izvještaja budžetskih organizacija, vanbudžetskih fondova, jedinica lokalne samouprave i pravnih lica u kojima Federacija, kantoni i jedinice lokalne samouprave imaju većinski vlasnički udjel. S tim u vezi, izvršena je analiza podataka iz 67 dostavljenih godišnjih izvještaja koja je obuhvatila informacije o aktivnostima interne revizije i obavljenim internim revizijama, broju obavljenih revizija, revidiranim područjima, najznačajnijim nalazima i preporukama, te statusu provođenja preporuka. 


Konsolidovani izvještaj za 2018. godinu, između ostalog, sadrži: 

· pregled podataka o obveznicima uspostave jedinica interne revizije i trenutni status interne revizije kod tih korisnika, 

· podatke o broju zaposlenih internih revizora, 

· podatke o realizovanim planiranim i vanrednim aktivnostima interne revizije tokom 2018. godine, 
· najznačajnija područja revidiranja i broj obavljenih revizija, 

· informacije o statusu implementacije preporuka,
· pregled najznačajnijih preporuka datih po područjima revidiranja u 2018. godini,

· opće procjene sistema internih finansijskih kontrola,

· slučajeve koji su uključivali kršenje propisa,
· slučajeve proslijeđene tužilaštvu,

· prijedloge za razvoj i unapređenje interne revizije i
· informaciju o realizaciji zaključka Vlade broj: 1079/2017.
Konsolidovani izvještaj za 2018. godinu pruža pregled postojećeg stanja u oblasti interne revizije u javnom sektoru u Federaciji BiH, izvještava o budućim pravcima razvoja ove oblasti, aktivnostima CHJ FMF u izvještajnoj godini, ali i planiranim aktivnostima razvoja i unapređenja ove oblasti. 
Ovaj izvještaj je također i pokazatelj trenutnog stanja internih kontrola u javnom sektoru i istovremeno orijentir u kojem pravcu je potrebno vršiti izmjene, prilagođavanja i unapređenja, a sve u cilju dodavanja vrijednosti poslovanju organizacija javnog sektora u Federaciji.
2. UVOD

2.1. Sistem internih finansijskih kontrola u javnom sektoru

Potpisivanjem Sporazuma o stabilizaciji i pridruživanju 2008. godine, Bosna i Hercegovina je preuzela obavezu da će izradom i usvajanjem odgovarajućih propisa razvijati interne kontrole u javnom sektoru uključujući finansijsko upravljanje i kontrole, funkcionalno nezavisnu internu reviziju, te nezavisne sisteme vanjske revizije u Bosni i Hercegovini, u skladu sa međunarodno prihvaćenim standardima kontrole i revizije, te metodologijama i najboljom praksom Evropske unije. 
Sistem javnih internih finansijskih kontrola (eng. Public Internal Financial Controls, skr. PIFC) čine tri elementa koji zajedno trebaju osigurati razumno uvjerenje da se u poslovanju korisnika javnih sredstava osiguralo zakonito, transparentno, ekonomično, efikasno i efektivno upravljanje javnim sredstvima, odnosno da interne kontrole funkcioniraju adekvatno i efikasno, u skladu sa važećom regulativom. 
Slika 1. Shematski prikaz PIFC koncepta:




Interna revizija, kao jedan od tri elementa koji čine ovaj sistem, predstavlja nezavisno, objektivno uvjeravanje i konsultantsku aktivnost kreiranu sa ciljem da se doda vrijednost i unaprijedi poslovanje organizacije. Ona pomaže organizaciji da ostvari svoje ciljeve osiguravajući sistematičan i discipliniran pristup ocjeni i poboljšanju efikasnosti upravljanja rizikom, kontrolama i procesima upravljanja,
 ali je istovremeno i instrument za evaluaciju sistema internih kontrola unutar svoje institucije, efikasnog i svrsishodnog korištenja finansijskih sredstava, te daje preporuke za poboljšanje u dijelovima u kojima su uočene slabosti. Uspostava interne revizije i uvođenje PIFC-a jedan je od zahtjeva iz dokumenta Evropskog partnerstva sa Bosnom i Hercegovinom, a osnov za uvođenje i razvoj PIFC-a u Federaciji jesu: Sporazum o stabilizaciji i pridruživanju, Zakon o finansijskom upravljanju i kontroli (u daljem tekstu: Zakon o FUK) i Zakon o internoj reviziji. Dalji razvoj sistema internih kontrola uređuju, pored važeće regulative i Strategija reforme javne uprave u Bosni i Hercegovini i Strategija razvoja javnih internih finansijskih kontrola u Federaciji 2015-2018. sa pripadajućim akcionim planom. 

Sistem internih finansijskih kontrola uspostavlja se radi osiguranja dobrog finansijskog upravljanja u javnom sektoru u cilju usmjeravanja i kontrolisanja finansijskih efekata poslovanja na način da podrže realizaciju ciljeva, te da se ograničena javna sredstva troše na zakonit, pravilan, ekonomičan, efikasan i efektivan način. Za razvoj efikasnog i efektivnog sistema internih kontrola u javnom sektoru odgovorni su rukovodioci organizacija javnog sektora. Rukovodstvo treba da se usmjeri na praćenje i procjenu internih kontrola, te njihovu usklađenost sa zakonskim propisima i ciljevima korisnika javnih sredstava.
Praćenje i procjena sistema internih kontrola (koji obuhvataju sve finansijske i nefinansijske procese u poslovanju), njihove adekvatnosti i funkcionalnosti se provodi kroz samoprocjenu sistema od strane rukovodstva, te kroz aktivnosti interne i eksterne revizije. 

U javnom sektoru u Federaciji Bosne i Hercegovine, trenutno su na snazi sljedeći propisi (uključujući i metodološka uputstva) u oblasti internih finansijskih kontrola:

· Strategija razvoja javnih internih finansijskih kontrola u Federaciji 2015-2018. sa pripadajućim Akcionim planom (Strategija PIFC 2015-2018.),

· Zakon o finansijskom upravljanju i kontroli u javnom sektoru u Federaciji Bosne i Hercegovine („Službene novine Federacije BiH“, broj: 38/16),

· Pravilnik o provođenju finansijskog upravljanja i kontrole u javnom sektoru u Federaciji Bosne i Hercegovine („Službene novine Federacije BiH“, br: 6/17 i 3/19),

· Standardi interne kontrole u javnom sektoru u Federaciji Bosne i Hercegovine („Službene novine Federacije BiH“, broj: 75/16),

· Smjernice o minimalnim standardima dodjele budžetskih sredstava putem transfera i subvencija u Federaciji Bosne i Hercegovine („Službene novine Federacije BiH“, broj 15/18),
· Smjernice za upravljanje rizicima u javnom sektoru u Federaciji Bosne i Hercegovine („Službene novine Federacije BiH” broj 65/18),

· Zakon o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16),

· Pravilnik o kriterijima za uspostavljanje jedinica za internu reviziju u javnom sektoru u Federaciji Bosne i Hercegovine („Službene novine Federacije BiH”, br. 82/13 i 74/14),

· Pravilnik o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH”, br. 95/15 i 48/17), 

· Metodologija rada interne revizije u javnom sektoru u Federaciji Bosne i Hercegovine („Službene novine Federacije BiH”, br. 13/12, 93/13 i 93/15),

· Etički kodeks/Kodeks profesionalne etike za interne revizore u Federaciji Bosne i Hercegovine („Službene novine Federacije BiH”, broj: 93/13),

· Standardi za profesionalnu praksu interne revizije sa pojašnjenjima („Službene novine Federacije BiH”, broj: 93/13) i

· Priručnik za procjenu rizika i planiranje interne revizije u javnom sektoru u Federaciji Bosne i Hercegovine („Službene novine Federacije”, broj: 106/14).

Donošenje ovih propisa, pored drugih propisa koji regulišu poslovanje u javnom sektoru, pretpostavka je za razvoj internih finansijskih kontrola u javnom sektoru u Federaciji BiH. Činjenica je da sistem PIFC još uvijek nije na zadovoljavajućem nivou razvoja, imajući u vidu da se i dalje dešavaju značajni propusti i nepravilnosti u upravljanju javnim sredstvima i obzirom na data negativna mišljenja i mišljenja sa rezervom Ureda za reviziju institucija Federacije Bosne i Hercegovine. Za razvoj PIFC koncepta neophodna je podrška svih zainteresovanih strana, naročito rukovodilaca organizacija koji su odgovorni za upravljanje javnim sredstvima, kako bi se ojačali sistemi internih kontrola, te osigurao novi koncept upravljanja koji će osigurati da se za ostvarivanje ciljeva poslovanja budžetska i druga sredstva u javnom sektoru koriste pravilno, ekonomično, efikasno i efektivno.

2.2. Zakonska osnova i način sastavljanja godišnjeg konsolidovanog izvještaja za internu reviziju u javnom sektoru 

CHJ FMF sačinjava Konsolidovani izvještaj na osnovu dostavljenih godišnjih izvještaja jedinica za internu reviziju u organizacijama javnog sektora u Federaciji. Naime, odredbama člana 18. Zakona o internoj reviziji, rukovodioci jedinice za internu reviziju
 obavezni su sačiniti godišnji izvještaj o radu interne revizije i dostaviti ga rukovodiocu organizacije i CHJ FMF. 

Godišnji izvještaj o radu interne revizije dostavlja se na propisanom obrascu GI IR, najkasnije 60 dana po završetku izvještajne godine i između ostalog, sadrži: 

· broj i kratak pregled urađenih revizija, 

· broj datih preporuka i informacije o statusu implementacije preporuka sadržanih u izvještajima o internoj reviziji koje su jedinice za internu reviziju dostavile u svojim godišnjim izvještajima interne revizije za prethodnu godinu, 

· područja u kojima su vršene interne revizije, 

· pregled osnovnih zaključaka iz svih internih revizija izvršenih u toku godine,

· opće ocjene sistema finansijskog upravljanja i kontrole, 

· pregled slučajeva koji su uključivali kršenje propisa i slučajeve koji su proslijeđeni nadležnom tužilaštvu, te

· prijedloge za unapređenje i razvoj interne revizije.
CHJ FMF analizira podatke iz dostavljenih godišnjih izvještaja i na osnovu istih, u skladu sa članom 7. Zakona o internoj reviziji, sačinjava godišnji konsolidovani izvještaj o radu interne revizije koji dostavlja ministrici finansija do 30. aprila, koja izvještaj dostavlja Vladi Federacije Bosne i Hercegovine na razmatranje i usvajanje.

2.3. Svrha i cilj izrade godišnjeg konsolidovanog izvještaja za internu reviziju u javnom sektoru 
Konsolidovani izvještaj koji sačinjava CHJ FMF sadrži pregled podataka iz godišnjih izvještaja o radu interne revizije koje svake godine interni revizori zaposleni u javnom sektoru u Federaciji dostavljaju u skladu sa zakonom, kao i analizu rada CHJ FMF, njene aktivnosti, saznanja, preporuke za poboljšanje rada i planove za budući razvoj interne revizije u javnom sektoru. Svrha ovog izvještaja je da informiše Vladu Federacije BiH i javnost o ostvarenom stepenu poboljšanja i unapređenja javnih internih finansijskih kontrola u odnosu na raniji period, kao i stepenu usaglašenosti zakonodavstva Federacije BiH sa pravnom stečevinom Evropske unije vezano za oblast interne revizije i finansijskog upravljanja i kontrole. Svrha izrade Konsolidovanog izvještaja jeste i promocija funkcije interne revizije s namjerom da se prepozna i vrednuje rad internih revizora dajući kvantitativni prikaz u smislu broja revizija i broja datih preporuka, ali i kvalitativni prikaz u smislu navođenja konkretnih preporuka i prijedloga za unapređenje koje su oni dali u svom radu.
 Težnja je da se uvedu viši standardi u poslovanje sa naglaskom na pristup „vrijednost za novac“, koji podrazumijeva da se u pružanju usluga i drugim aktivnostima kojima se organizacije bave zadovolje standardi kvaliteta i da se to učini na ekonomičan, efikasan i efektivan način, odnosno pruži kvalitetna usluga uz što je moguće manju potrošnju finansijskih sredstava.

Također, neophodno je pokrenuti/nastaviti sa konceptom promjene u pristupu upravljanja javnim sredstvima kroz razvoj procesa planiranja, povezivanja ciljeva i javnih sredstava i razvoj programskog planiranja koji treba osigurati da finansirani programi budu komplementarni usvojenim strategijama, planovima, programima rada i ciljevima koji će doprinijeti realizaciji utvrđenih misija.

3. ORGANIZACIJSKI PREDUSLOVI ZA RAZVOJ SISTEMA INTERNE REVIZIJE 

3.1. Organizacijska uspostava interne revizije 

Interna revizija, o čijim je aktivnostima pripremljen ovaj izvještaj, dio je sistema internih finansijskih kontrola koji se u javnom sektoru u Federaciji BiH razvija u skladu sa standardima i dobrom praksom zemalja Evropske unije. Uspostavlja se na najvišem nivou u organizaciji, organizacijski i funkcionalno je nezavisna i direktno odgovorna rukovodiocu organizacije. Organizaciona nezavisnost se osigurava uspostavom jedinice za internu reviziju kao osnovne organizacione jedinice, dok se funkcionalna nezavisnost interne revizije ostvaruje njezinom nezavisnošću u radu o drugim organizacionim jedinicama u planiranju rada, obavljanju interne revizije i izvještavanju. Interna revizija treba biti objektivna u procjeni sistema upravljanja i kontrola i davanju mišljenja o njihovoj adekvatnosti i efikasnosti. Uspostavljanje jedinica za internu reviziju propisano je čl. 8, 9. i 10. Zakona o internoj reviziji i članom 5. Pravilnika o kriterijima za uspostavljanje jedinica za internu reviziju u javnom sektoru Federaciji Bosne i Hercegovine („Službene novine Federacije BiH“ br. 82/13 i 74/14, u daljem tekstu: Pravilnik o kriterijima), s namjerom da joj se osigura organizacijska i funkcionalna nezavisnost.
Od 2017. godine u obveznike uspostave interne revizije u javnom sektoru u Federaciji ubrajaju se i pravna lica u kojima Federacija, kantoni ili općine imaju većinski udjel, odnosno sve organizacije javnog sektora koje ispunjavaju kriterije za uspostavljanje jedinice za internu reviziju propisane Pravilnikom o kriterijima (broj zaposlenih veći od 200, ukupan godišnji budžet/finansijski plan veći od 10.000.000,00 KM, nivo izvršenih transakcija ili ostvarivanje prihoda od djelatnosti koji ukupno premašuje iznos od 15.000.000,00 KM, te rizik koji predstavlja vjerovatnoću nastanka događaja, a koji može da utječe na ostvarivanje ciljeva organizacije). Iako je interna revizija u javnim preduzećima uređena prvenstveno Zakonom o javnim preduzećima kao osnovnim propisom, svrha Zakona o internoj reviziji jeste da, kao lex specialis, kroz svoje odredbe i odredbe svojih pratećih podzakonskih i metodoloških akata popuni postojeće praznine kod obavljanja funkcije interne revizije, sve u cilju unapređenja njene kvalitete Stoga primjena ovog zakona nije ograničena isključivo na budžetske korisnike.

Dakle, svi obveznici utvrđeni članom 1. stav (2) Zakona o internoj reviziji dužni su uspostaviti jedinicu interne revizije u skladu sa važećom regulativom za oblast interne revizije, ažurirati svoje pravilnike o unutrašnjoj organizaciji u dijelu koji se odnosi na internu reviziju, te iste, prije usvajanja, dostaviti na mišljenje Federalnom ministarstvu finansija-financija, odnosno CHJ FMF. Pored navedenog, rukovodioci odjela interne revizije i interni revizori su u obavezi da ispunjavaju uslove utvrđene Pravilnikom o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH“, br. 95/15 i 48/17), te da u svom radu primjenjuju važeće propise i metodološke dokumente. 
Iako u praksi još uvijek imamo slučajeve da se nastoji uspostaviti funkcija interne revizije u vidu samostalnog internog revizora, naglašavamo da se angažmanom jednog internog revizora javlja neusklađenost sa Međunarodnim standardima za profesionalno obavljanje interne revizije, odnosno sa Standardom 2340 - Nadzor angažmana koji sugerira nadziranje revizija na odgovarajući način kako bi se osiguralo ostvarenje ciljeva, te osigurala kvaliteta i razvoj zaposlenih, te ovakav način formiranja funkcije interne revizije nije u skladu sa važećom regulativom za internu reviziju. Interna revizija u organizaciji ne može biti osigurana od strane jednog internog revizora i trebalo bi ih biti najmanje dvoje, a podsjećamo i na ranije dati stav Pododbora za ekonomska i finansijska pitanja i statistiku između Evropske unije i BiH da: „prilikom uspostave jedinica interne revizije treba izbjegavati premale jedinice (manje od tri osobe) koje bi ugrozile usklađivanje sa međunarodnim standardima“.
3.2. Djelokrug interne revizije 
Prilikom davanja mišljenja na pravilnike o unutrašnjoj organizaciji, uočeno je da rukovodstvo organizacije često ima dilemu koje su to nadležnosti/djelokrug jedinice za internu reviziju, stoga ovom prilikom navodimo da se djelokrug interne revizije, u skladu sa članom 3. Zakona o internoj reviziji, tiče procjene adekvatnosti i efikasnosti sistema finansijskog upravljanja i kontrole, u smislu:

1) identifikacije rizika, ocjene rizika i upravljanja rizikom od strane uprave organizacije,

2) ispunjavanja zadataka i postizanja definiranih ciljeva organizacije,

3) ekonomične, efikasne i djelotvorne upotrebe resursa,

4) usklađenosti sa uspostavljenim politikama, procedurama, zakonima i regulativama,

5) čuvanja sredstava organizacije od gubitaka kao rezultata svih vidova nepravilnosti i

6) integriteta i vjerodostojnosti informacija, računa i podataka, uključujući procese internog i eksternog izvještavanja.

Pored ovoga, funkcija interne revizije zasniva se na načelima nezavisnosti i objektivnosti, kompetentnosti i dužne profesionalne pažnje, te integriteta i povjerljivosti (član 5. Zakona o internoj reviziji), te se vrši u skladu sa:
a) Metodologijom i uputstvima o internoj reviziji u javnom sektoru, koje donosi Federalno ministarstvo finansija,

b) Međunarodnim standardima za profesionalnu praksu interne revizije,
c) Kodeksom profesionalne etike za internu reviziju i
d) Poveljom interne revizije koju potpisuju rukovodilac organizacije i rukovodilac jedinice za internu reviziju, a kojom se uređuju opći pristup interne revizije, svrha i cilj, nezavisnost, uloga i djelokrug interne revizije, odgovornost rukovodioca jedinice za internu reviziju/internog revizora, kao i ovlaštenja za pristup dokumentaciji, kadrovima i fizičkoj imovini koja je relevantna za obavljanje interne revizije, te se definira obim aktivnosti interne revizije, izvještavanje i postupci u slučaju identifikovanja indikatora prevare.

4. STANJE SISTEMA INTERNE REVIZIJE ZA 2018. GODINU
4.1. Uspostavljanje interne revizije i kapaciteti internih revizora 

Članom 9. stav (1) Zakona o internoj reviziji, utvrđeni su kriteriji za određivanje obveznika uspostavljanja i načina uspostavljanja funkcije interne revizije koji se određuju na osnovu:

a) nivoa organizacione klasifikacije za budžet i budžetske korisnike Federacije,

b) iznosa usvojenog budžeta,

c) broja zaposlenih,

d) kompleksnosti transakcija i

e) stepena rizika.

Pravilnikom o kriterijima određene su organizacije u javnom sektoru u Federaciji koje su obavezne uspostaviti jedinicu za internu reviziju, a formiranje jedinica za internu reviziju vrši se u skladu sa Zakonom o internoj reviziji i važećim propisima kojima se uređuje unutrašnja organizacija u organizacijama obveznicima uspostave interne revizije. Primjetan je napredak u broju sistematiziranih jedinica za internu reviziju, ali i dalje je veoma prisutna praksa da se pravilnikom o sistematizaciji samo formalno uspostavlja jedinica, a da se za utvrđena radna mjesta internih revizora ne pokreću aktivnosti na njihovom popunjavanju. Nažalost, zabilježeni su i slučajevi da se iz rijetkih jedinica u kojima su bila zaposlena dva ili tri revizora, rukovodstvo organizacije odlučuje na interni premještaj internih revizora u druge sektore, što nikako ne odobravamo.
U nastavku slijede tabelarni prikazi obveznika uspostave i pregledi trenutnog stanja u vezi uspostave interne revizije izrađeni na osnovu raspoloživih podataka dostavljenih CHJ FMF za 2018. godinu:
Tabela 1. Pregled trenutnog stanja uspostave interne revizije kod obveznika na federalnom nivou:
	R/

br
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora


	1.
	Parlament Federacije
	NE
	-
	0/0

	2.
	Generalni sekretarijat Vlade Federacije
	NE
	samostalni izvršilac – interni revizor
	1/1

	3.
	Služba za zajedničke poslove organa i tijela Federacije Bosne i Hercegovine
	 NE
	-
	0/0

	4.
	Federalno ministarstvo unutrašnjih poslova
	DA
	jedinica interne revizije
	3/0

	5.
	Federalna uprava policije
	DA
	jedinica interne revizije
	3/1

	6.
	Federalna uprava civilne zaštite
	DA
	jedinica interne revizije
	3/0

	7.
	Federalno ministarstvo pravde
	DA
	jedinica interne revizije
	4/0

	8.
	Federalno ministarstvo finansija
	DA
	jedinica interne revizije
	4/2

	9.
	Porezna uprava Federacije
	DA
	jedinica interne revizije
	3/2

	10.
	Federalno ministarstvo energije, rudarstva i industrije
	DA
	jedinica interne revizije
	3/1

	11.
	Federalno ministarstvo prometa i komunikacija
	DA
	jedinica interne revizije
	4/2

	12.
	Federalno ministarstvo zdravstva
	DA
	jedinica interne revizije
	4/1

	13.
	Federalno ministarstvo poljoprivrede, vodoprivrede i šumarstva
	DA
	jedinica interne revizije
	4/1

	14.
	Vrhovni sud Federacije Bosne i Hercegovine
	NE
	samostalni izvršilac – interni revizor
	1/1

	15.
	Federalno ministarstvo za pitanje boraca i invalida odbrambeno-oslobodilačkog rata
	DA
	jedinica interne revizije
	3/1

	16.
	Federalno ministarstvo rada i socijalne politike
	DA
	jedinica interne revizije
	4/1

	17.
	Federalno ministarstvo kulture i sporta
	DA
	jedinica interne revizije
	4/0

	18.
	Federalno ministarstvo raseljenih osoba i izbjeglica
	DA
	jedinica interne revizije
	4/1


Tabela 2. Pregled trenutnog stanja uspostave interne revizije kod obveznika na kantonalnom nivou:
	R/
br.
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Ministarstvo finansija Tuzlanskog kantona
	DA
	jedinica interne revizije
	4/1

	2.
	Ministarstvo finansija Bosansko-podrinjskog kantona
	DA
	jedinica interne revizije
	3/0

	3.
	Ministarstvo finansija Srednjobosanskog kantona Travnik
	DA
	jedinica interne revizije
	5/4

	4.
	Ministarstvo finansija Zeničko-dobojskog kantona
	DA
	jedinica interne revizije
	3/1

	5.
	Ministarstvo finansija Županije Posavske
	DA
	jedinica interne revizije
	4/1

	6.
	Ministarstvo finansija Hercegovačko-neretvanskog kantona
	DA
	jedinica interne revizije
	4/0

	7.
	Ministarstvo finansija Zapadnoherecegovačkog kantona
	NE
	samostalni izvršilac – interni revizor
	1/0

	8.
	Ministarstvo finansija Unsko-sanskog kantona
	DA
	jedinica interne revizije
	7/0

	9.
	Ministarstvo finansija kantona 10 Livno
	NE
	-
	0

	10.
	Ministarstvo finansija Kantona Sarajevo
	DA
	jedinica interne revizije
	4/0



Tabela 3. Pregled trenutnog stanja uspostave interne revizije u vanbudžetskim korisnicima:
	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Zavod zdravstvenog osiguranja i reosiguranja Federacije BiH
	DA
	jedinica interne revizije
	3/1

	2.
	Federalni zavod za zapošljavanje 
	DA
	jedinica interne revizije
	3/2

	3.
	Federalni zavod za penzijsko i invalidsko osiguranje
	DA
	jedinica interne revizije
	7/7

	4.
	Zavod zdravstvenog osiguranja USK
	DA
	jedinica interne revizije
	3/2

	5.
	JU Služba za zapošljavanje USK
	NE
	-
	0

	6.
	Zavod zdravstvenog osiguranja Posavskog kantona
	NE
	-
	0

	7.
	Zavod zdravstvenog osiguranja TK
	DA
	jedinica interne revizije
	4/3

	8.
	JU Služba za zapošljavanje TK
	DA
	jedinica interne revizije
	2/2

	9.
	Zavod zdravstvenog osiguranja Zeničko–dobojskog kantona
	DA
	jedinica interne revizije
	3/1

	10.
	JU Služba za zapošljavanje ZDK
	DA
	jedinica interne revizije
	2/2

	11.
	Zavod zdravstvenog osiguranja BPK
	NE
	-
	0

	12.
	Zavod zdravstvenog osiguranja SBK
	NE
	interni revizor
	1/1

	13.
	Zavod zdravstvenog osiguranja HNK
	DA
	jedinica interne revizije
	3/3

	14.
	Služba za zapošljavanje HNK
	DA
	jedinica interne revizije
	3/2

	15.
	Zavod za zdravstveno osiguranje ZHK
	NE
	-
	0

	16.
	Zavod zdravstvenog osiguranja KS
	DA
	jedinica interne revizije
	3/3

	17.
	JU Služba za zapošljavanje KS
	DA
	jedinica interne revizije
	3/2

	18.
	Zavod za zdravstveno osiguranje Kantona 10 Livno
	NE
	Interni revizor
	1/0

	Tabela 4. Pregled trenutnog stanja uspostave interne revizije u gradovima i općinama:

	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Bihać
	DA
	jedinica interne revizije
	3/1

	2.
	Mostar
	NE

	-
	0

	3.
	Sarajevo
	NE
	interni revizor
	1/0

	4.
	Zenica
	DA
	jedinica interne revizije
	3/1

	5.
	Cazin
	DA
	jedinica interne revizije
	2/1

	6.
	Sanski Most
	DA
	jedinica interne revizije
	3/0

	7.
	Velika Kladuša
	NE
	-
	0

	8.
	Gračanica
	NE
	-
	0

	9.
	Gradačac
	DA
	jedinica interne revizije
	2/1

	10.
	Lukavac
	DA
	jedinica interne revizije
	3/1


	11.
	Srebrenik
	DA
	jedinica interne revizije
	2/1

	12.
	Tuzla
	DA
	jedinica interne revizije
	4/3

	13.
	Živinice
	DA
	jedinica interne revizije
	3/1

	14.
	Kakanj
	DA
	jedinica interne revizije
	4/0

	15.
	Tešanj
	NE
	-
	0

	16.
	Visoko
	NE
	interni revizor
	1/0

	17.
	Travnik
	NE
	interni revizor
	1/1

	18.
	Čapljina
	NE
	interni revizor
	1/1

	19.
	Konjic
	NE
	interni revizor
	1/1

	20.
	Prozor-Rama
	DA
	 jedinica interne revizije
	2/1

	21.
	Centar
	DA
	jedinica interne revizije
	4/1

	22.
	Ilidža
	NE
	-
	0

	23.
	Novi Grad
	DA
	jedinica interne revizije
	3/1

	24.
	Novo Sarajevo
	NE
	interni revizor
	1/1

	25.
	Stari Grad
	DA
	jedinica interne revizije
	2/2

	26.
	Livno
	NE
	-
	0

	27.
	Tomislavgrad
	NE
	interni revizor
	1/1


Tabela 5. Pregled trenutnog stanja uspostave interne revizije kod pravnih lica u kojima Federacija BiH/kantoni/općine imaju većinski vlasnički udio:
	R/ br.


	Obveznici uspostave jedinice interne revizije 
	Formirana  jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Sveučilišna klinička bolnica Mostar 
	DA
	Ured za internu reviziju
	3/3

	2.
	UKC Tuzla
	DA
	Služba za internu reviziju
	3/2

	3.
	Fond za zaštitu okoliša
	NE
	Interni revizor
	1/1

	4.
	JP „Vodovod“ d.o.o. Bihać
	DA
	Odjel za internu reviziju
	2/2

	5.
	ŠPD „Unsko-sanske šume“ d.o.o.
	DA
	Odjel za internu reviziju
	4/2

	6.
	JP „Elektroprivreda HZHB“ d.d. Mostar
	DA
	Odjel za internu reviziju
	2/2

	7.
	Hrvatska pošta d.o.o. Mostar
	DA
	Odjel za internu reviziju
	3/2

	8.
	ŠGD „Hercegbosanske šume“ d.o.o. Kupres
	DA
	Odjel za internu reviziju
	2/2

	9.
	JP Autoceste FBiH d.o.o. Mostar
	DA
	Odjel za internu reviziju
	2/2

	10.
	Sarajevogas d.o.o. Sarajevo
	DA
	Odjel za internu reviziju
	2/2

	11.
	KJKP Vodovod i kanalizacija d.o.o. Sarajevo
	DA
	Odjel za internu reviziju
	4/3

	12.
	JP HT Eronet d.d. Mostar
	DA
	Odjel za internu reviziju
	2/2

	13.
	JP Željeznice Federacije BiH
	DA
	Odjel za internu reviziju
	4/3

	14.
	KJKP „Pokop“ d.o.o. Sarajevo
	NE
	Interni revizor
	1/1

	15.
	JP Lutrija BiH d.o.o.
	NE
	Interni revizor
	1/1

	16.
	JP Televizija Kantona Sarajevo d.o.o.
	NE
	Interni revizor
	1/1

	17.
	KJKP „Park“ d.o.o. Sarajevo
	DA
	Odjel za internu reviziju
	2/2

	18.
	JP Međunarodni aerodrom "Sarajevo" d.o.o.
	DA
	Odjel za internu reviziju
	2/2

	19.
	Ceste d.o.o. Mostar
	DA
	Odjel za internu reviziju
	2/1

	20.
	JP Međunarodni aerodrom "Tuzla" d.o.o.
	DA
	Odjel za internu reviziju
	2/1

	21.
	Univerzitet u Sarajevu
	DA
	Odjel za internu reviziju
	4/1

	22.
	BH Telecom d.d. Sarajevo
	DA
	Odjel za internu reviziju
	8/5

	23.
	Operator Terminali Federacije d.o.o
	NE
	Interni revizor
	2/1

	24.
	JP BH Pošta
	DA
	Odjel za internu reviziju
	4/2


Iz naprijed navedenih podataka proizlazi sljedeće:

· Na federalnom nivou od ukupno 18 ministarstava i organa javne uprave - obveznika uspostave interne revizije, njih 14 ima jedinicu interne revizije u skladu sa propisima za ovu oblast. Služba za zajedničke poslove organa i tijela Federacije Bosne i Hercegovine u aprilu 2019. godine obratila se CHJ FMF sa zahtjevom za mišljenje u vezi s uspostavom jedinice za internu reviziju. Generalni sekretarijat Vlade Federacije i Vrhovni sud Federacije do danas nisu pokrenuli aktivnosti na izmjeni pravilnika o unutrašnjoj organizaciji kako bi se umjesto samostalnog izvršioca pristupilo uspostavi jedinice za internu reviziju, dok Parlament Federacije nije poduzeo nikakve radnje ka uspostavi interne revizije. Iako postoji napredak u broju sistematiziranih jedinica, generalno je u njima najčešće zaposlen jedan ili nijedan interni revizor što je nedovoljno da bi funkcija interne revizije zaživjela u pravom smislu i obavljala se u skladu sa standardima. U federalnim ministarstvima i upravama ukupno je zaposleno 15 internih revizora.
· Od deset kantonalnih ministarstava finansija - obveznika na kantonalnom nivou, jedinica interne revizije je uspostavljena kod njih osam, a u 2018. godini internu reviziju je vršilo ukupno sedam internih revizora. Ministarstvo finansija Zapadnoherecegovačkog kantona i Ministarstvo finansija kantona 10 Livno još uvijek nisu dostavili na mišljenje CHJ FMF pravilnike o unutrašnjoj organizaciji vezano za uspostavu interne revizije. 
· Po pitanju popunjenosti jedinica interne revizije u vanbudžetskim fondovima, od 18 obveznika kod njih 12 je sistematizirana jedinica, a u deset jedinica je zaposleno najmanje dva revizora, tako da je ukupan broj internih revizora u vanbudžetskim korisnicima 31. 
· U odnosu na prethodne godine, nešto je bolja situacija u općinama i gradovima u Federaciji, te je jedinica sistematizirana kod njih 14, a u njima je zaposleno 20 internih revizora. I dalje je to premali broj s obzirom da su 27 jedinica lokalne samouprave obveznici uspostave jedinice interne revizije koja ne bi smjela imati manje od dva zaposlena interna revizora. 
· Iz pravnih lica u kojima Federacija BiH/kantoni/općine imaju većinski vlasnički udio, ove godine smo dobili 24 izvještaja koji ukazuju da je kod njih sistematizirano 19 jedinica za internu reviziju u kojima je zaposleno 46 internih revizora.
Dakle, imamo primjere da je funkcija interne revizije uspostavljena i u organizacijama koje nisu navedene kao obveznici uspostave jedinice za internu reviziju prema Pravilniku o kriterijima, ali ispunjavaju jedan od kriterija za uspostavu jedinice. I sve druge organizacije u javnom sektoru koje Pravilnikom o kriterijima iz 2013. godine nisu navedene kao obveznici, ukoliko ispunjavaju jedan od kriterija utvrđen u Zakonu o internoj reviziji, dužne su uspostaviti jedinicu za internu reviziju i prije usvajanja pravilnika o unutrašnjoj organizaciji zatražiti mišljenje CHJ FMF u dijelu koji se odnosi na uspostavu interne revizije.
Također smo uočili da kod pojedinih obveznika postoji praksa da se za obavljanje interne revizije formiraju timovi za internu reviziju iz reda zaposlenika što nije u skladu sa regulativom za ovu oblast i s obzirom na potencijalni sukob interesa, te će biti predmetom eksterne ocjene kvaliteta rada interne revizije. 

Unatoč činjenici da je način uspostavljanja interne revizije u Federaciji BiH jasno uređen važećim zakonskim i podzakonskim propisima kojima se uređuje ova oblast, od 73 obveznika uspostave interne revizije propisanih Pravilnikom o kriterijima, njih 48 je sistematiziralo jedinicu interne revizije, međutim, od tog broja, u 30 jedinica radi jedan ili nijedan revizor, što također nije u skladu sa međunarodnim standardima za profesionalnu praksu interne revizije. Kod obveznika je zaposleno ukupno 73 internih revizora, a prema podacima iz dostavljenih godišnjih izvještaja interne revizije u javnim preduzećima/privrednim društvima i dr. organizacijama koje nisu navedene kao obveznici uspostave jedinice interne revizije zaposleno je još 47 internih revizora (ukupno 120 internih revizora).
S tim u vezi, može se konstatovati da je stepen uspostave interne revizije kod organizacija obveznika i dalje na nezadovoljavajućem nivou (sistematizirana jedinica kod 66% obveznika), što se uglavnom pravda ograničenjima zapošljavanja u cilju racionalizacije potrošnje javnih sredstava. Drugi razlog nepopunjavanja ovih jedinica je svakako nerazumijevanje uloge interne revizije od strane rukovodstva, ali i drugih zaposlenika u organizaciji. Za organizacije koje imaju sistematiziranu jedinicu za internu reviziju, ali u kojoj nije zaposlen nijedan interni revizor, moramo reći da je prava šteta što rukovodstvo ne koristi potencijal koji interna revizija daje poslovanju subjekta u kojem se obavlja. Osim toga, podsjećamo da je interna revizija komponenta COSO modela - Praćenje i procjena, odnosno Standarda interne kontrole, putem kojih se provodi finansijsko upravljanje i kontrola, a koje su dužni pratiti svi korisnici javnih sredstava u Federaciji Bosne i Hercegovine u skladu sa članom 2. Zakona o FUK. Premda Zakon o FUK nema kaznene odredbe za njegovo kršenje, član 102. tačka 8. Zakona o budžetima u Federaciji Bosne i Hercegovine ("Službene novine Federacije BiH", br. 102/13, 9/14, 13/14, 8/15, 91/15, 102/15, 104/16 i 5/18) glasi: „Novčanom kaznom u iznosu od 3.000 KM do 20.000 KM bit će kažnjeno za prekršaj odgovorno lice budžetskog korisnika, odgovorno lice vanbudžetskog fonda, nosilac izvršne vlasti kantona, grada ili općine, nadležan za budžet ili drugo odgovorno lice ako ne osigura postojanje sistema interne kontrole u skladu sa međunarodnim standardima interne kontrole, član 86. ovog zakona.“ 
S obzirom da se objavljeni Standardi interne kontrole u javnom sektoru u Federaciji Bosne i Hercegovine („Službene novine Federacije BiH“, broj: 75/16) zasnivaju na Zakonu o FUK, Smjernicama za internu kontrolu u javnom sektoru Međunarodne organizacije vrhovnih revizorskih institucija (INTOSAI) i Standardima interne kontrole Evropske komisije – izvorima koji se temelje na Integriranom okviru internih kontrola COSO - općeprihvaćenom međunarodnom modelu za uspostavljanje, upravljanje, unapređenje i procjenu sistema internih kontrola, korisnici javnih sredstava su dužni da osiguraju postojanje sistema interne kontrole u svojoj organizaciji u skladu sa istima.

4.2. Analiza provedenih revizija u 2018. godini

Kao što je već pomenuto, rukovodilac jedinice za internu reviziju obavezan je, u skladu sa članom 18. Zakona o internoj reviziji, izraditi godišnji izvještaj interne revizije koji sadrži izdate podatke iz revizorskih izvještaja i informacije o ostalim aktivnostima koje su završene ili su u toku na dan 31. decembra prethodne godine i isti dostaviti u roku od 60 dana po završetku godine rukovodiocu i CHJ FMF. Ukoliko rukovodilac nije imenovan ili jedinica nije uspostavljena, tada godišnji izvještaj sačinjava zaposleni interni revizor i dostavlja CHJ FMF.

Godišnje izvještaje o radu interne revizije za 2018. godinu, po drugi put, dostavila su i javna preduzeća/privredna društva u Federaciji. Za 2018. godinu, ukupno je 67 organizacija dostavilo svoje godišnje izvještaje interne revizije, koji su sačinjeni u skladu sa odredbama člana 18. st. (1), (2) i (3), a u vezi sa članom 7. Zakona o internoj reviziji:
· Na nivou Federacije BiH:

1. Generalni sekretarijat Vlade Federacije

2. Federalna uprava policije

3. Federalno ministarstvo finansija

4. Porezna uprava Federacije

5. Federalno ministarstvo poljoprivrede, vodoprivrede i šumarstva

6. Federalno ministarstvo energije, rudarstva i industrije

7. Vrhovni sud Federacije Bosne i Hercegovine i Sudska policija Federacije Bosne i Hercegovine

8. Federalno ministarstvo za pitanje boraca i invalida odbrambeno-oslobodilačkog rata

9.  Federalno ministarstvo rada i socijalne politike

10.  Federalno ministarstvo raseljenih osoba i izbjeglica.
· Kantonalna ministarstva finansija u Federaciji BiH:

1. Ministarstvo finansija Srednjobosanskog kantona Travnik
2. Ministarstvo finansija Tuzlanskog kantona

3. Ministarstvo finansija Zeničko-dobojskog kantona
4. Ministarstvo finansija Županije Posavske.
· Jedinice lokalne samouprave u Federaciji BiH:

1. Grad Bihać

2. Grad Tuzla 

3. Grad Zenica

4. Grad Goražde

5. Općina Gradačac

6. Općina Srebrenik
7. Općina Živinice

8. Općina Travnik

9. Općina Prozor-Rama

10. Općina Konjic 

11. Općina Čapljina

12. Općina Centar

13. Općina Novi Grad

14. Općina Novo Sarajevo

15. Općina Stari Grad

16. Općina Tomislavgrad.
· Vanbudžetske organizacije u Federaciji BiH: 
1. Zavod zdravstvenog osiguranja i reosiguranja Federacije BiH

2. Federalni zavod za penzijsko i invalidsko osiguranje

3. Federalni zavod za zapošljavanje
4. Zavod zdravstvenog osiguranja USK

5. Zavod zdravstvenog osiguranja TK

6. JU Služba za zapošljavanje TK

7. Zavod zdravstvenog osiguranja ZDK

8. JU Služba za zapošljavanje ZDK

9. Zavod zdravstvenog osiguranja SBK

10.  Zavod zdravstvenog osiguranja HNK

11.  Služba za zapošljavanje HNK

12.  Zavod zdravstvenog osiguranja KS

13.  JU Služba za zapošljavanje KS

· Pravna lica u kojima Federacija BiH/kantoni/općine imaju većinski vlasnički udio:

1. Fond za zaštitu okoliša Federacije BiH

2. Sveučilišna klinička bolnica Mostar 

3. Univerzitetski klinički centar Tuzla

4. JP „Vodovod“ d.o.o. Bihać

5. ŠPD „Unsko-sanske šume“ d.o.o. Bosanska Krupa
6. JP „Elektroprivreda HZHB“ d.d. Mostar

7. Hrvatska pošta d.o.o. Mostar

8. ŠGD „Hercegbosanske šume“ d.o.o. Kupres

9. JP Autoceste FBiH d.o.o. Mostar

10.  KJKP Sarajevogas d.o.o. Sarajevo

11.  JP Željeznice Federacije BiH

12.  KJKP Vodovod i kanalizacija d.o.o. Sarajevo

13.  JP HT Eronet d.d. Mostar
14.  KJKP „Pokop“ d.o.o. Sarajevo
15.  JP Lutrija Bosne i Hercegovine d.o.o.
16.  JP Televizija Kantona Sarajevo d.o.o.

17.  KJKP „Park“ d.o.o. Sarajevo

18.  JP Međunarodni aerodrom „Sarajevo“ d.o.o.

19.  Ceste d.d. Mostar

20.  JP Međunarodni aerodrom „Tuzla“ d.o.o.

21.  Univerzitet u Sarajevu

22.  BH Telecom d.d. Sarajevo

23.  Operator Terminali Federacije d.o.o. Sarajevo

24.  JP BH Pošta d.o.o. Sarajevo.
Na osnovu dostavljenih godišnjih izvještaja i datih informacija o aktivnostima interne revizije i obavljenim internim revizijama, izvršena je analiza podataka u pogledu broja obavljenih revizija, područja koja su revidirana, najznačajnijih nalaza i preporuka, te status provođenja preporuka
:


Interni revizori u javnom sektoru u Federaciji su u 2018. godini planirali i obavili ukupno 431 reviziju. U odnosu na 2017. godinu, neznatno je veći broj planiranih i urađenih revizija, ali treba imati u vidu da u ovogodišnji konsolidovani izvještaj nisu uključeni izvještaji dva federalna ministarstva koja su ranijih godina dostavljala svoje godišnje izvještaje i koja su godišnje obavljala značajan broj internih revizija, kao i da je u nekoliko ministarstava internu reviziju obavljao manji broj internih revizora nego u 2017. godini. Pozitivno je što se povećao broj pravnih lica u kojima Federacija BiH/kantoni/općine imaju većinski vlasnički udio koja su dostavila svoje godišnje izvještaje interne revizije za 2018. godinu, te je, s tim u vezi, kod njih evidentiran veći broj planiranih i urađenih revizija u 2018. godini u odnosu na 2017. godinu (u  2017. godini urađeno 158, a u 2018. godini 205 internih revizija). 
Udio obavljenih neplaniranih (ad hoc) revizija u 2018. godini zadržao se na sličnom nivou kao i u 2017. godini, što pretpostavlja da su u većini organizacija interni revizori radili prema usvojenim planovima. Iako su ad hoc revizije prepoznate metodologijom i standardima interne revizije kojima su prošireni zahtjevi koji se postavljaju pred glavnog internog revizora, interne revizore i samu funkciju interne revizije, rukovodstvo treba imati u vidu da se ad hoc revizije rade u izuzetnim slučajevima, odnosno u slučaju da određeni proces koji nije obuhvaćen planom revizije treba da bude hitno revidiran. Mogući problemi kod obavljanja više ad hoc revizija jesu što se na taj način oduzimaju vrijeme i resursi za obavljanje planiranih revizija za koje je procjenom rizika objektivno ustanovljen prioritet revidiranja i koje su veoma bitne za poslovanje organizacije, fokus ad hoc revizija je često na utvrđivanju činjenica i rezultiraju manjim brojem preporuka, tako da zastupljenost ovih revizija ne bi trebala znatno prelaziti vrijeme koje su interni revizori planirali za ad hoc aktivnosti prilikom izrade svojih strateških i godišnjih planova.
Tabela 6. Prikaz broja planiranih i obavljenih revizija u 2018. godini u Federaciji BiH:

	
	Federalni nivo
	Kantoni
	JLS
	Vanbudžetski fondovi
	JP i ostali
	Ukupno

	Planirane revizije
	53
	34
	47
	99
	198
	431

	Obavljene planirane revizije
	46
	27
	38
	89
	183
	383

	Obavljene, a neplanirane revizije

(tzv.ad hoc) 
	2
	2
	12
	10
	22
	48

	Ukupno obavljene revizije
	48
	29
	50
	99
	205
	431


Kao razlozi neprovođenja planiranih revizija navedeni su: nepopunjenost odjela interne revizije, obavljanje više revizija po nalogu rukovodstva (tzv. ad-hoc revizija), duže odsustvo zbog bolesti, angažman internih revizora na drugim poslovima počev od poslova u raznim komisijama, timovima za borbu protiv korupcije, radnim grupama, pa do sudjelovanja u postupku javne nabavke, usaglašavanja finansijskih evidencija i izvještajnih obrazaca, preračuna stranih valuta, obračuna zateznih kamata i troškova spora, sačinjavanja posebnih preglednih izvještaja po posebnim pitanjima, revizija finansijskih izvještaja, izradi rješenja i odluka za potrebe ministarstva i dr. Napominjemo da se na ovaj način narušava nezavisnost internih revizora i otežava realizacija odobrenih godišnjih planova rada, a interni revizori se direktno dovode u sukob interesa, što negativno utječe na broj i kvalitetu obavljenih internih revizija i datih preporuka za unapređenje poslovnog procesa u organizaciji. 

Slika 2.  Grafički prikaz odnosa planiranih i obavljenih revizija u 2017. i 2018. godini

4.3. Rezultati obavljenih internih revizija u 2018.


Prema dostavljenim podacima u izvještajima interne revizije za 2018. godinu, interni revizori su najčešće obavljali revizije sistema (koje u sebi svakako imaju elemente i revizije usklađenosti i elemente revizije internih kontrola), a obavljene revizije grupisane su prema sljedećim područjima revidiranja:
1. POSLOVANJE ORGANIZACIJE (revizija blagajničkog poslovanja, revizija upravljanja ljudskim resursima, revizija godišnjeg popisa, revizija službenih putovanja, revizija plaća i naknada i naknada koje nemaju karakter plaće, revizija rada u komisijama, revizija dr. operativnih troškova);
2. JAVNE NABAVKE (izrada i izmjena plana javnih nabavki, pokretanje i provođenje postupka javnih nabavki, kontrola vrste postupaka, imenovanje komisija za javne nabavke, poštivanje propisane procedure u dijelu tenderske dokumentacije, izvještavanje i transparentnost informacija u postupku javnih nabavki, kontrola realizacije ugovorenih tendera);
3. PLANIRANJE I IZVRŠENJE BUDŽETA/FINANSIJSKOG PLANA (postupci planiranja i izrade prijedloga budžeta/finansijskog plana, planiranje, evidentiranje i trošenje vlastitih prihoda, priprema i izrada kvartalnih i završnog finansijskog izvještaja, revizija izvršenja budžeta u skladu sa prioritetima utvrđenim zakonom i sl.)
4. TRANSFERI, PROJEKTI I SUBVENCIJE (planiranje sredstava transfera, upravljanje procesom tekućih i kapitalnih transfera, postupak dodjele transfera, praćenje namjenskog utroška sredstava i povrat neopravdano isplaćenih sredstava, transparentnost kod odobravanja i dodjele sredstava putem transfera i dr.).
5. OSTALO (IT revizije, revizije finansijskih izvještaja, revizije sudskih postupaka, revizija učinka, revizije investicija i imovine, revizije likvidnosti i dr.)
Tabela 7. Statistički pregled područja koja su zahvaćena revizijama u protekloj godini:

	PODRUČJA REVIDIRANJA
                  
	GODINA U KOJOJ SU OBAVLJENE REVIZIJE                 

	
	2017.
	2018.

	Revizije poslovanja
	136 (33%)
	148 (34%)

	Javne nabavke
	86 (21%)
	109 (25%)

	Planiranje i izvršenje budžeta/fin. plana
	87 (21%)
	101 (23%)

	Transferi, projekti (tekući i kapitalni)
	39 (9%)
	41 (10%)

	Ostalo (uključujući ad hoc revizije)
	65 (16%)
	32 (8%)

	UKUPNO
	413
	431



Analiza dostavljenih godišnjih izvještaja i podataka o revidiranim područjima ukazuje da je u 2018. godini gotovo identičan broj obavljenih revizija poslovanja u odnosu na raniji period, povećan je broj urađenih revizija javnih nabavki, a neznatno više je urađeno i revizija budžeta/finansijskog plana, IT revizija, revizija investicija i imovine, što je svakako pozitivno, obzirom da se radi o finansijski značajnijim područjima. Revizije transfera i projekata su zadržale sličan udio u ukupno obavljenim revizijama kao i u 2017. godini. Revizije u području „Ostalo“ odnose se uglavnom na revizije informacionih tehnologija (IT revizije), revizije finansijskih izvještaja koje su najčešće tražene od strane rukovodstva (uglavnom u javnim preduzećima/privrednim društvima), revizije investicija i statusa imovine, revizije sudskih sporova, međutim broj ovih revizija u 2018. godini je značajno smanjen, pretežno u korist revizija javnih nabavki i planiranja i izvršenja budžeta/fin. plana.

U odnosu na izvještaje interne revizije dostavljene ranijih godina, evidentno je da se interni revizori sve češće bave revizijom rizičnijih područja i područja sa većom finansijskom značajnošću (kao što su npr. planiranje i izvršenje budžeta/finansijskog plana, područja transfera, javne nabavke). Interni revizori prije izrade svojih strateških i godišnjih planova interne revizije obavezno vrše procjene rizika, čime se fokus revidiranja premješta u rizičnija područja što u konačnici vodi većim uštedama i racionalizaciji potrošnje javnih sredstava. U pojedinim izvještajima interni revizori su iskazali finansijski učinak provođenja određenih preporuka u organizacijama, što je veoma dobar način da se kvantitativno predstavi korist obavljenih revizija. Provođenje kvalitetnih preporuka koje su povezane sa procesima u rizičnim područjima direktno doprinosi uštedama i poboljšanju u trošenju javnih sredstava i direktno dodaje vrijednost poslovanju revidiranog subjekta kroz npr. veću naplatu prihoda, smanjenje određenih kategorija rashoda, povratima sredstava u budžet itd.
U nastavku su navedene informacije sadržane u dostavljenim godišnjim izvještajima interne revizije za 2018. godinu koje se odnose na ostvareni finansijski učinak provedenih preporuka, kao i preporuke koje su interni revizori dali za određena područja revidiranja:

· Finansijski učinak provedenih preporuka:
· Provjerom provedenih postupaka javnih nabavki, Odjel za internu reviziju je i u ovom mjesecu konstatovao pozitivne efekte i uštede za Društvo kroz provođenje postupaka e-aukcije u skladu sa Pravilnikom o uslovima i načinu korištena e-aukcije („Službeni glasnik BiH“, broj: 66/16). Tako je u slučaju nabavke radova: „Izgradnja kanalizacije za prikupljanje i odvod otpadnih i oborinskih voda“, inicijalna cijena iz ponude ponuđača kojem je dodijeljen ugovor tokom e-aukcije snižena sa 418.248,00 KM na 380.000,00 KM. 
· U slučaju nabavke usluge osiguranja objekata i opreme od svih rizika, inicijalna cijena iz ponude ponuđača kojem je dodijeljen ugovor je tokom e-aukcije nakon 39 licitiranja, snižena sa 140.000,00 KM na 79.000,00 KM. Planom poslovanja Društva, procijenjena vrijednost ove nabavke je iznosila 140.000,00 KM.

· Inicijalna cijena iz ponude ponuđača kojem je dodijeljen ugovor u slučaju nabavke usluge: „Mašinsko čišćenje separatnog sistema kanalizacijske mreže“ je tokom e-aukcije snižena sa 36.448,00 KM na 14.965,00 KM. Planom poslovanja Društva, procijenjena vrijednost ove nabavke je iznosila 42.000,00 KM.
· U postupku revizije je utvrđeno da je inspekcijskom akcijom provjere regularnosti postavljanja firmi, reklama, reklamnih panoa, vitrina i displeja koja je pokrenuta u 2017. godini, u cilju povećanja naplate naknade po ovom osnovu, prihod znatno uvećan u odnosu na prethodne godine i dostigao je iznos od 129.799,88 KM, što je više od tri puta nego u 2016. godini.
· Najznačajnije preporuke date po područjima revidiranja:
a) Poslovanje organizacije
· Usaglasiti postojeći interni akt kojim se uređuje organizacija kretanja računovodstvene dokumentacije s postupcima koji se provode u praksi na način koji omogućuje sveobuhvatno kontroliranje, sprječavanje i otkrivanje pogrešno evidentiranih poslovnih promjena, te određuju osobe koje su odgovorne za zakonitost i ispravnost nastanka poslovne promjene i kontrolu knjigovodstvenih isprava u skladu sa Zakonom o računovodstvu i reviziji;

· Računovodstvene politike uskladiti sa najnovijim međunarodnim standardima (s posebnom naznakom na MSFI 15 i 16);

· Sačiniti novi Pravilnik o načinu obrazovanja i pravu na naknadu za rad stručnih komisija i radnih tijela koje obrazuje općinski načelnik, kojim će biti definirani jasni kriteriji kako za formiranje komisija i radnih tijela, njihov sastav i broj članova, tako i za prava na naknadu i isplate po istim;

· Sačiniti detaljnu analizu propisa, uključujući pravni aspekt, a koji reguliraju akti vezani za rad komisija i Liste lijekova u odnosu na njihovu primjenu, te istu sa prijedlozima ili posebno sačinjenim aktom uputiti resornom ministarstvu u cilju usklađivanja istih; 

· Na poleđini računa koji obavezno moraju biti fiskalni i koji se prilažu u svrhu pravdanja troškova reprezentacije, osim potpisa osobe i naziva organizacijske jedinice, napisati i u koju svrhu je trošak nastao;
· Napisati i usvojiti interni akt koji bi regulirao kako se koriste pečati u Društvu, u koje se svrhe mogu koristiti i ko ima pravo i ovlaštenje da ih koristi;
· Preporuka je da se napiše i usvoji Pravilnik o poslovnoj tajni kako bi se pobliže definiralo postupanje sa dokumentima ili informacijama koje imaju karakter poslovne tajne u skladu sa čl. 38. i 39. Zakona o privrednim društvima;
· U skladu sa Smjernicama za upravljanje rizicima u javnom sektoru Federacije BiH, izvršiti procjenu rizika koji mogu utjecati na ostvarenje srednjoročnih i dugoročnih ciljeva i strateških prioriteta organizacije (strateški rizici) i izvršiti procjenu rizika na nivou organizacione jedinice, odnosno na nivou poslovnih procesa koji se realiziraju u nadležnosti organizacione jedinice (operativni rizici). Zatim utvrditi utjecaj i vjerovatnoću nastanka rizika, definirati postupanje po riziku-odgovor na rizik, odnosno utvrditi kontrolne aktivnosti koje bi rizik svele na prihvatljiv nivo;
· U Sektoru za finansijsko poslovanje kontinuirano poduzimati mjere za jačanje internih kontrola u smislu blagovremenog podnošenja putnih računa na njihovo pravdanje u skladu s onim što je propisano;
· Donijeti procedure u Sektoru za pravne poslove u Službi za opće i kadrovske poslove kojima će biti reguliran način iniciranja izmjene akata, procedure donošenja, ovlaštenja i odgovornosti ažuriranja (specifikacije), te arhiviranja i dostavljanja kontroliranih kopija akata, praćenje izmjena svih zakonskih propisa kojima se uređuje poslovanje javnog preduzeća i dostavljanje Službi za kvalitet, standardizaciju i okolišno upravljanje radi distribuiranja istih na OWIS;
· U skladu sa članom 39. Zakona o zaštiti porodice, potrebno je da nadležna organizaciona jedinica po izvršenoj isplati pripadajućih naknada i uplatom pripadajućih doprinosa podnese zahtjeve za refundaciju u propisanom roku nadležnom centru za socijalni rad;
· Izvršiti analizu postojećih ugovora o djelu i ugovora o autorskom djelu, prije svega s aspekta zakonitosti, za one ugovore o djelu i ugovore o autorskom djelu čiji su predmet ugovora poslovi predviđeni važećom sistematizacijom, a broj izvršilaca na istim nije u cijelosti popunjen;
· Preporučuje se da se na osnovu podataka od gradskih službi/organizacionih jedinica izvrši sveobuhvatna analiza postojećeg stanja ljudskih resursa koja bi obuhvatila podatke o nepopunjenim radnim mjestima, dužim odsustvovanjima uslijed bolovanja, umanjenoj radnoj sposobnosti određenog broja zaposlenika, educiranosti zaposlenika, prioritetima i dinamici popunjavanja kadrova, potrebi za obukom zaposlenika u gradskim službama/organizacionim jedinicama Grada i donesu mjere za unapređenje stanja u oblasti upravljanja ljudskim resursima/državnoj službi o čemu će se sačinjavati izvještaji prema gradonačelniku najmanje jednom u šest mjeseci i Gradskom vijeću na kraju svake godine, a u skladu sa Zakonom o državnoj službi;

· U skladu sa Pravilnikom o računovodstvu, popisne liste treba sastavljati za svako popisno mjesto s obaveznim elementima: broj popisne liste, mjesto popisa, datum početka i završetka popisa, potpisi članova komisije, naziv i vrstu sredstva, redni i nomenklaturni broj, jedinicu mjere za pojedinačnu cijenu, stvarno stanje i stanje po knjigama, razliku između stvarnog i knjigovodstvenog stanja i podatke o primjedbama;
· Odlukom o popisu propisati obrazac, odnosno sadržaj popisnih listi po kategorijama za koje se vrši popis: popisna lista za zemljište, zgrade, stanove i druge nekretnine po kategorijama, popisna lista za opremu, pokretnu imovinu, vozila i inventar, popisna lista za obaveze (kratkoročne, dugoročne, obaveze za transfere, fizička i pravna lica i dr.), popisna lista za novčana sredstva, plemenite metale, vrijednosni papiri (mjenice), popisna lista za potraživanja od kupaca (fizička i pravna lica, sumnjiva i sporna potraživanja, rok naplate, potraživanja za date avanse);
· Uspostaviti kontrolu usklađenosti dostavljenih prijedloga članova popisnih komisija sa odredbama Uputstva o popisu imovine i obaveza od strane Sektora za računovodstvo (dopuniti Uputstvo o popisu imovine i obaveza);
· Od lica kod kojih je utvrđeno da u personalnim dosjeima nedostaju pojedini dokazi o ispunjavanju uvjeta za obavljanje poslova radnog mjesta na koje su postavljeni, zahtijevati dostavljanje istih;
· Potrebno je oformiti stručnu komisiju koja će biti zadužena za provođenje kontrole opravdanosti bolovanja do i preko 42 dana, po svim šiframa privremene spriječenosti za rad, vrsti kadra, periodu bolovanja po djelatnicima, organizacionim jedinicama s ciljem utvrđivanja opravdanosti i moguće zloupotrebe korištenja bolovanja;
· Izraditi interni Pravilnik o naknadama putnih i drugih troškova na službenom putovanju koji će sadržavati elemente Zakona o porezu na dohodak u FBiH, Uredbe o naknadama troškova za službena putovanja u FBiH, Pravilnika o obaveznom sadržaju i načinu popunjavanja obrasca putnog naloga u FBiH, Pravilnika o blagajničkom poslovanju društva, Pravilnika o izmjenama i dopunama Pravilnika o blagajničkom poslovanju Društva i Odluke o visini dnevnica za službena putovanja u inostranstvo u FBiH;
· Podnositi putne naloge na odobrenje u skladu sa članom 12. Uredbe o naknadama za službena putovanja, a koji obavezno trebaju sadržavati broj putnog naloga, datum izdavanja, pravni osnov, ime, prezime i radno mjesto djelatnika koji se upućuje na službeno putovanje, mjesto i svrhu putovanja, vrijeme trajanja putovanja i visinu odobrenih troškova za noćenje, kao i podatke o prijevoznom sredstvu kojim se putuje, uz potpis ovlaštenog lica i pečat;
· Podnositi izvještaje o obavljenom službenom putu sa svom potrebnom dokumentacijom u roku od pet dana od dana okončanja službenog putovanja u svrhu valjanog obračuna istih;
· Sačiniti dokument marketing i prodajne strategije za narednih tri do pet godina koji će definirati rješenja i pravce djelovanja prodajne funkcije za efikasan i profitabilan rast i razvoj preduzeća, te zadovoljenje korisničkih potreba;
· Kod planiranja edukacije radnika, nužno je pravilno procijeniti potrebe radnika na osnovu podataka o potrebi poboljšanja na određenim područjima rada, dobivenih prilikom ocjenjivanja radnika. U skladu s time, definirati edukativne programe kombiniranjem eksterne i interne edukacije (ili angažovanje vanjskih konsultanata), te osigurati praćenje rezultata.
b) Javne nabavke i ugovaranja 

· Preporuka je da Društvo pri planiranju javnih nabavki i izradi Plana javnih nabavki uzima u obzir moguće rizike koji se mogu pojaviti prilikom provođenja postupaka, a koji mogu utjecati na ponavljanje postupaka i mogućnost nastanka žalbenog postupka, što značajno produžava trajanje postupka i povećava rizik da se nabavka neće provesti u potrebnom roku;
· Preporuke su se odnosile na poboljšanja plana nabavki u smislu dinamičkog usklađivanja postupaka i dopunom podataka o izvoru sredstava iz kojih se planiraju finansirati rashodi po osnovu postupaka čije pokretanje je predviđeno Planom javnih nabavki. Ovim bi se osigurala informacija o tome koliki procijenjeni iznos nabavki (odnosno očekivanih/dospjelih obaveza) će teretiti sredstva tekućeg perioda, odnosno koliki iznos tj. za koje obaveze treba osigurati sredstva u narednom periodu;
· Prilikom izrade tehničke specifikacije potrebnih radova, više pažnje posvetiti procjeni potrebnih količina kako prilikom realizacije ugovora ne bi dolazilo do odstupanja u istim, u odnosu na ugovoreno;

· Mišljenja smo da se postojeći pravilnici trebaju ažurirati i uskladiti (Pravilnik o internim kontrolama i kontrolnim postupcima, javne nabavke, Pravilnik o javnim nabavkama Zavoda) sa postojećim potrebama Zavoda, kontrole se trebaju unaprijediti u dijelu jasno definiranih rokova za pokretanje aktivnosti i dostavu inputa do jasno definiranih rokova, nosiocima aktivnosti i rokovima završetka koraka prilikom pripreme i planiranja Plana javnih nabavki u cilju poštivanja unutarnjih kontrola, smanjenja broja izmjena Plana i dostavljanju inputa za izradu Plana javnih nabavki;

· Mišljenja smo da se izrada i dokumentiranje analize tržišta kao i procjena rizika treba ugraditi u Pravilnik o javnim nabavkama u cilju racionalizacije troškova i efikasnijeg provođenja javnih nabavki, pravilnog izbora postupka uz izbjegavanje dijeljenja nabavki i pojavu slabosti;

· Uspostaviti razdvajanje dužnosti praćenja izvršenja ugovora/okvirnih sporazuma od poslova pripreme zahtjeva za plaćanje i suštinske kontrole faktura, kao i na druge načine poboljšati kontrole praćenja elemenata ugovora čime će se osigurati uspostava adekvatnog praćenja u pogledu količina, cijena i rokova, te unificirati postupanje na nivou Grada kod nepredviđenih radova i dodatnih količina roba i usluga u skladu sa zakonskom regulativom;
· Sačiniti pisano uputstvo o naručivanju i zaprimanju robe, radova i usluga, te je dostaviti svim skladištima i organizacionim jedinicama organizovanim unutar ustanove;
· Uspostaviti funkcionalne i pouzdane mehanizme praćenja realizacije ugovora;
· Ažurirati evidencije za praćenje realizacije ugovora, u pogledu strukture aktivnih/neaktivnih ugovora; 
· Preporučujemo eventualnu mogućnost odabira pored kriterija „najniža cijena“ i kriterij „ekonomski najpovoljnija ponuda“ kod otvorenih postupaka javne nabavke, s obzirom da pored cijene veliki utjecaj na izbor ponuđača imaju i ostali (pod)kriteriji koji su povezani sa predmetom javne nabavke;

· S obzirom na to da su javne ustanove budžetski korisnici Općine, a s ciljem ekonomičnosti, kontrole i racionalizacije poslovanja, preporuka internog revizora je da se za javne nabavke koje su zajedničke za sve budžetske korisnike (kancelarijski materijal, materijal za čišćenje i održavanje i drugo) pokreće postupak zajedničke nabavke ispred Općine;
· Spis svakog postupka javne nabavke, posebno kada su u pitanju izuzeća od javne nabavke u skladu sa Zakonom, treba da sadrži detaljna obrazloženja i potrebne odgovarajuće analize, kao dokaz opravdanosti izbora postupka;
· Preporučili smo dosljednost u primjeni odredbi Statuta i Procedure za provođenje postupka javne nabavke u Zavodu u smislu da se za sve nabavke čija vrijednost je jednaka ili prelazi 50.000 KM osigura prethodna saglasnost kantonalnog ministarstva zdravstva;
· Preporučili smo da se Obrazac praćenja realizacije ugovora/okvirnog sporazuma učini dostupnim na novoj web stranici Zavoda na način kako je to predviđeno odredbama Zakona o javnim nabavkama i isti ažurira;
· Potrebno je vršiti kontrole medicinske, finansijske i druge raspoložive dokumentacije kod davaoca usluga, posebno iz razloga utvrđivanja da li davalac usluga namjenski troši ugovorena sredstva za provođenje zdravstvene zaštite i da li se izvršavaju ugovorene obaveze u vezi s pružanjem zdravstvene zaštite osiguranim licima, kao i tačnost podataka koji se dostavljaju kupcu usluga, a koje davalac usluga evidentira u svojim knjigovodstvenim i drugim evidencijama;

· Internim aktom definirati da Komisija za sufinansiranje troškova liječenja, nabavke lijekova i medicinskih sredstava može donositi odluke samo uz obaveznu prisutnost doktora medicine i magistra farmacije; 
· U periodu koji slijedi potreban je angažman nadležnih u Odjelu za računovodstvo u saradnji sa Sektorom za pravne i regulatorne poslove i Odjelom za veleprodaju (u dijelu koji se odnosi na najmove u veleprodaji) na uspostavi korisne, sveobuhvatne i upotrebljive datoteke ugovora o najmu u kojoj će biti dostupni podaci o ročnosti svih ugovora o najmu, vrsti najmova, podnajmovima itd., kako bi se ovi podaci mogli objavljivati u Bilješkama uz finansijske izvještaje.
c) Planiranje i izvršavanje budžeta/finansijskog plana
· Osigurati planiranje zasnovano na analizi činjeničnog stanja, relevantnih parametara i opravdanih potreba uz jasna obrazloženja planiranih pozicija. Definirati ciljeve na način da se razlažu na očekivane godišnje rezultate stvarajući preduslov za ocjenu efikasnosti korištenja javnih sredstava i definiranje smjernica za buduće planiranje;
· Prilikom sačinjavanja prijedloga budžeta doslovno se pridržavati budžetskih instrukcija, naročito u dijelu projiciranja sredstava, sačinjavanja obrazloženja za tražena sredstva, definiranja jasnih i logičnih mjera izlaznih rezultata, mjera krajnjih rezultata i mjera efikasnosti;

· Preporučujemo upravi preduzeća da se planovi i programi usklade sa finansijskim i strateškim planom poslovanja, što bi rezultiralo aktivnostima neophodnim za ostvarivanje ciljeva koje su u skladu sa raspoloživim sredstvima kako bi rizici od neostvarenja ciljeva bili minimalni, a u skladu sa Standardima interne kontrole;
· Pokrenuti inicijativu prema poreznim obveznicima i bankama kako bi se uplaćivanje prihoda vršilo u potpunosti u skladu sa Pravilnikom o načinu uplate javnih prihoda budžeta i vanbudžetskih fondova na teritoriji Federacije BiH, a u cilju dobivanja tačnih informacija za potrebe planiranja prihoda i praćenja naplate;

· Intrenim aktima urediti sistem naknadnih kontrola finansijskih i drugih odluka ili okončanih poslovnih događaja u svim segmentima poslovanja, čime bi se osiguralo zakonito, svrsishodno i namjensko trošenje sredstava i postizanje očekivanih ciljeva, a sva odstupanja u realizaciji bila adekvatno obrazložena, dokumentovana i odobrena;
· Blagovremeno poduzimati sve zakonom predviđene mjere naplate usaglašenih potraživanja. Uspostaviti evidenciju potraživanja po osnovu specijalnih ugovora o naplati spornih potraživanja s ciljem realnog i fer iskazivanja po tom osnovu, te nadzorom nad sistemom internih kontrola;
· Izvršiti analizu svih potraživanja, pokrenuti sve postupke radi naplate potraživanja sa zakonskom zateznom kamatom, a sve u skladu sa potpisanim ugovorima i općim uslovima zakupa i korištenja prostora. Utvrditi odgovornosti za nenaplaćena potraživanja. Za potraživanja za koje je okončan postupak na sudu, zbog nemogućnosti naplate izvršiti otpise. Zaračunavati zatezne kamate i kod kašnjenja plaćanja zakupnine. U budućem radu pridržavati se odredbi ugovora i internih akata;

· Osigurati da se u Odjeljenju za materijalnu i socijalnu sigurnost evidencije o povratu neosnovano primljenih novčanih sredstava vode uredno, ažurno i da se redovno vrši usaglašavanje, te da se predmet ne arhivira dok se ne sravni stanje sa evidencijama u knjigovodstvu po osnovu pretplata novčane naknade za svakog dužnika;
· Utvrđivanje procedure evidentiranja prihoda od šteta, od momenta nastanka štete do momenta naplate iste od osiguravajuće kuće;
· Ostvarena sredstva po osnovu zakupnina koristiti za ostvarivanja javnog interesa Općine u oblasti sporta (izgradnja, obnova i održavanje sportskih objekata od interesa za Općinu; organizovanje sporta za sve, posebno u funkciji zdravlja građana, kao i preventiva devijantnom ponašanju; korištenje prostornih vrijednosti, te njihove ekonomske valorizacije kroz sport i rekreaciju itd.);
· Predložiti Vladi Kantona akt kojim će se propisati procedure za dodjelu finansijskih sredstava iz tekuće rezerve Vlade Kantona i kriteriji za raspodjelu sredstava tekuće rezerve u pogledu namjene i uslova korištenja;
· Osigurati kontrolu na način da na dnevni red mogu biti uvršteni samo prijedlozi odluka o odobravanju izdvajanja sredstava iz tekuće rezerve koji sadržavaju pozitivno mišljenje Ministarstva finansija;
· Do primjene jedinstvene Metodologije ugovaranja inicirati kantonalnom ministarstvu zdravstva donošenje akta kojim će se utvrditi provedba programa rada zdravstvenih ustanova na osnovu doznačenih sredstava, te u skladu sa stepenom izvršenja praviti realne projekcije za naredno finansijsko razdoblje.
d) Transferi, projekti i subvencije
· Izvršiti detaljnu analizu strukture i namjene direktnog finansiranja sportskih društava kako bi se utvrdila opravdanost ovakvog načina finansiranja, te u skladu sa rezultatima analize definirati kriterije i smjernice, čime će se osigurati odgovarajući pravni osnov za transparentnu i opravdanu dodjelu sredstava;
· Osigurati da sportski klubovi/društva kojima su odobrena finansijska sredstva dostavljaju nadležnoj općinskoj službi opisne i finansijske izvještaje o realizaciji programskih aktivnosti (koje su prilikom prijave za tekuću godinu bili obavezni da dostave) sa priloženom dokumentacijom kojom dokazuju svaki pojedinačni utrošak. Navedeno definirati dopunom postojećeg Pravilnika o finansijskoj podršci djelovanju sportskih klubova, odnosno Ugovorom.
· Uspostaviti sistem praćenja dodijeljenih sredstava/transfera u svrhu unapređenja kvalitete zdravstvene zaštite s precizno definiranim odgovornostima, kako bi Zavod pravodobno zaprimio izvješća korisnika sredstava, koja će biti verificirana od strane ovlaštenog lica u cilju osiguranja jemstva da su sredstva namjenski utrošena;
· Uspostaviti adekvatan sistem evaluacije učinaka koji bi obavezno uključio postupak procjene srednjoročnih i dugoročnih efekata programa/projekta u odnosu na utvrđene prioritete koji su finansirani;
· Izvještaj o utrošku transfera sačinjavati na osnovu relevantnih podataka dobivenih od strane nadležnog Sektora putem Izvještaj o evaluaciji učinaka. Na osnovu sačinjenih analiza za svaki pojedinačni program utroška izraditi i javno (na web stranici) objaviti zbirni izvještaj o evaluaciji.
· Zahtijevati od javnih ustanova da uz budžetske zahtjeve dostave i (godišnji) pregled aktivnih projekata sufinansiranih iz općinskog budžeta ili (su)finansiranih iz drugih izvora (međunarodne i druge organizacije, viši nivoi vlasti), kao i informaciju/pregled projektnih prijedloga za koje je ustanova aplicirala, a sredstva nisu odobrena iz drugih izvora (navesti te izvore). Ovu informaciju uvažiti prilikom izrade nacrta i prijedloga budžeta.
· Sačiniti uputstvo za prikupljanje podataka, analizu i ocjenu ostvarenja efekata realiziranih investicijskih projekata.
· Odjel za internu reviziju preporučuje da Društvo prilikom izrade trogodišnjih i godišnjih planova investicija uzme u obzir realne, odnosno objektivne potrebe i mogućnosti investiranja, kako bi se planirane investicije i realizirale u planiranim periodima. 
e) Ostalo (IT revizije, revizije sudskih postupaka, revizija učinka, revizije investicija i imovine, revizije likvidnosti i dr.) 
· Mišljenja smo da u cilju minimiziranja rizika, fer izvještavanja i opravdanosti ulaganja u IS, Jedinica za IT treba donijeti strategiju informacionog sistema koja bi obuhvatila dugoročne i kratkoročne inicijative povezane s informacionim sistemom;

· Donošenje procedura na nivou preduzeća, te njihovo kontinuirano usaglašavanje sa domaćim i stranim propisima koji tretiraju oblast zaštite ličnih podataka, a posebno u informacionim sistemima;

· Formirati multidisciplinarni tim, koji bi obradio Uredbu o zaštiti ličnih podataka, legislativna rješenja u BiH i predložio Upravi određene zaključke i hodogram potrebnih aktivnosti;
· S obzirom na visok nivo značajnosti za funkcioniranje poslovnih aktivnosti preduzeća, revizija ponovo sugeriše promptnu nabavku softvera za backup;
· Odrediti odgovornu osobu koja bi bila zadužena za sigurnost podataka, a ista bi imala nadležnost da odobrava listu korisničkih informacija koje se spašavaju, kao i način za navedeno;

· Utvrditi rizične oblasti i provesti kritičku analizu vlastitih praksi rada koje su uzrokovale sudske sporove radi utvrđivanja eventualnih odgovornosti i slabosti sistema, a sve u cilju poduzimanja korektivnih mjera. Ovakve analize potrebno je provesti kod tek pokrenutih sudskih sporova, a naročito u slučajevima kada se sudski sporovi ponavljaju i kada se isti gube;
· Uspostavljanje prakse planiranja učinka zaposlenih na poslovima rješavanja upravnih stvari u upravnim postupcima koristeći raspoložive informacije o trajanju postupaka, a što će omogućiti planiranje i praćenje realizacije plana službi u cjelini, te doprinijeti efikasnijem rješavanju upravnih postupaka;
· Analiziranje potreba službi za upravu za ljudskim resursima sa aspekta učinkovitosti, efikasnosti i kvalitetnog obavljanja poslova upravnog rješavanja koji će predstavljati osnovanu podlogu za popunjavanje sistematiziranih, a nepopunjenih radnih mjesta kao i izmjenu sistematizacije u skladu sa stvarnim potrebama;

· Analizirati mogućnosti ažuriranja postojećeg sistema ili uspostave novog informatičkog sistema na način da isti osigura potrebnu podršku svim službama za upravu u praćenju predmeta i kreiranju odgovarajućih izvještaja, te u skladu sa rezultatima analize napraviti akcioni plan sa odgovornim osobama za uspostavljanje adekvatnog i jedinstvenog informatičkog sistema/programa za upravljanje procesom upravnog rješavanja na nivou Grada.

· Uspostaviti evidenciju svih neriješenih predmeta na nivou službi sa podacima o nivou nekompletnosti predmeta i vremenu potrebnom za kompletiranje, a u cilju utvrđivanja dinamike rješavanja takvih predmeta, što će predstavljati i ulazni podatak za analiziranje pitanja upravljanja ljudskim resursima, te redovno analizirati i ažurirati rokove u internim aktima i obrascima zahtjeva za pokretanje postupka, a u skladu sa realnim mogućnostima i kapacitetima službi. 
· Dopuniti izvještaj o stanju nekretnina sa (sadašnjom) knjigovodstvenom vrijednosti prikazanih nekretnina na određeni dan. Također, za nekretnine čiji je upis u toku, izvještaj treba da sadrži i ažurnu informaciju o aktivnostima (mjerama) koje su se poduzele ili će se poduzeti u cilju okončanja postupka;
· Uspostaviti aplikativnu bazu podataka - Registar imovine, koji će sadržavati sve potrebne podatke (adresa, kvadratura, namjena, stanje nekretnine, status nekretnine, procjene nekretnina, podaci o korisniku zakupa i drugi relevantni podaci). Aplikativna baza podataka treba biti kompatibilna sa računovodstvenim katastarskim i zemljišnoknjižnim knjigama i sadržajem njihovih podataka;
· Poduzeti sve aktivnosti za rješavanje imovinskopravnih odnosa, te procjenu i evidentiranje do sada neevidentiranih poslovnih prostorija u poslovne knjige. U poslovnim knjigama evidentirati, te u finansijskim izvještajima iskazati svu imovinu za koju su riješeni imovinskopravni odnosi. Organizovati i voditi registar imovine. Evidenciju poslovnih prostorija Kantonalnog stambenog fonda usporediti sa postojećom evidencijom poslovnih prostorija, te analizirati i za svaku poslovnu prostoriju kojom općina ne upravlja navesti razlog.

· Utvrditi politiku upravljanja gradskom nepokretnom imovinom donošenjem internih akata kojima će se detaljno urediti pitanja koja se odnose na:
a) jedinice odnosno vrste nepokretne imovine koje je potrebno evidentirati u registru nekretnina,
b) zadatke i postupke na identifikaciji nepokretne imovine u vlasništvu Grada sa utvrđenim ovlaštenjima i odgovornostima,
c) način izrade i sadržaj registra nekretnina, registar poslovnih prostorija i drugih evidencija nepokretne gradske imovine sa konkretiziranim zadacima i rokovima za uspostavljanje registra/evidencija i uređenim drugim pitanjima od značaja za uspostavu registra nekretnina/evidencije nepokretne imovine,

d) razmjenu informacija vezanih za evidenciju nepokretne imovine, kao i dokumentacije o nastalim promjenama koje se tiču vlasništva i vrijednosti između službi koje su uključene u proces upravljanja nepokretnom imovinom u vlasništvu Grada i druga pitanja od značaja za upravljanje gradskom nepokretnom imovinom kojim će se osigurati tačni podaci i pouzdane informacije o gradskoj nepokretnoj imovini, te osigurati očuvanje, racionalno korištenje i uvećanje imovine u vlasništvu Grada;
· Ponovno preporučujemo izradu akta o finansijskom poslovanju kojim je potrebno urediti planiranje, raspolaganje i kontrolu raspolaganja finansijskim sredstvima, plaćanje obaveza, održavanje solventnosti, izvještavanje i odgovornosti ovlaštenih zaposlenika za finansijsko poslovanje, te druga pitanja iz ove oblasti.

Iz navedenog tabelarnog prikaza primjetno je da je broj datih preporuka manji u odnosu na ukupan broj preporuka datih u 2017. godini, međutim, veći je broj provedenih preporuka i znatno manji broj neprovedenih. S obzirom da je povećan broj dostavljenih godišnjih izvještaja, a da je dat manji broj preporuka, smatramo da postoji određeni napredak u uspostavi sistema internih kontrola, što je rezultat dugogodišnjeg rada internih revizora koji, iako često rade u neadekvatnim uslovima, odgovorno rade i uspijevaju da dodaju vrijednost poslovanju organizacije u kojoj su zaposleni. 

Kao razlog za neprovođenje preporuka, između ostalog, navodi se osporavanje od strane rukovodećih službenika u smislu da su preporuke neprovodive ili da se ne slažu sa istima.

OPĆA PROCJENA SISTEMA FINANSIJSKOG UPRAVLJANJA I KONTROLE
Opća procjena sistema FUK zasniva se na procjeni adekvatnosti internih kontrola, odnosno odgovara na pitanje da li su postojeće interne kontrole odgovarajuće uspostavljene kako bi spriječile aktiviranje potencijalnih rizika i pomogle u ostvarivanju postavljenih ciljeva i daje se samo za područja za koja su tokom godine obavljene interne revizije.
U nastavku slijede opće procjene sistema iz godišnjih izvještaja o aktivnostima interne revizije u 2018. godini:

· Sistem finansijskog upravljanja i kontrole je donekle uspostavljen, ali u određenim poslovnim procesima postoji dosta prostora za unapređenje sistema FUK, posebno kod realizacije tekućih grantova i provođenja postupaka javne nabavke.

· Ovo je područje na kojem se u Preduzeću u posljednju godinu dana poduzimaju aktivnosti u skladu sa zakonskim smjernicama, posebno Zakonom o FUK. Isto tako, urađeno je mapiranje određenih poslovnih procesa na osnovu sistema BPM (Business Process Management). Novo je da Odjel dobija, nakon provedene ukupne procedure interne revizije, Plan aktivnosti provođenja preporuka od strane revidirane jedinice Preduzeća.

· Može se reći da Društvo raspolaže nizom pravilnika, procedura, odluka i uputstava kao osnovom sistema internih kontrola, s tim da je uočena potreba njihova ažuriranja i dopune u pojedinim slučajevima, kao i uvođenja nekih dodatnih kontrola u svrhu što obuhvatnijeg nadzora poslovanja.

· Tokom revizija, utvrđeni su određeni segmenti koje je neophodno poboljšati što se naročito odnosi na definiranje i poštivanje pisanih procedura vezano za nadzor nad utroškom sredstava (transferi), te izvještavanje ministra i Vlade Federacije o efektima namjenskog korištenja doznačenih sredstava. Također, dodatni napor treba biti uložen u definiranje jednoobraznog obrasca planiranja transfera i izrade programa utroška.

· Očekujemo da će se u narednom periodu više raditi na jačanju sistema internih kontrola u cilju smanjenja nastanka rizika, a samim tim i poboljšati efikasnost u svim procesima rada.

· Preduzeće kontinuirano vrši preispitivanje i poboljšavanje procedura rada sistema kvaliteta, provodi korektivno-preventivne mjere, vrši analizu i praćenje rizika koji utječu na ostvarenje ciljeva preduzeća.

· Sistem internih kontrola možemo ocijeniti zadovoljavajućim jer je u Društvu usvojen veliki broj internih pravilnika, procedura, smjernica, a sve s ciljem postizanja efikasnosti u finansijskom upravljanju i odlučivanju, kao što su obavljanje poslovanja na pravilan, etičan, ekonomičan, učinkovit i djelotvoran način, usklađenost poslovanja sa zakonima, zaštita imovine i drugih resursa od gubitaka, jačanje odgovornosti za uspješno ostvarenje zadaća, te pravodobno finansijsko izvještavanje i samim time doprinos većoj transparentnosti i odgovornosti u donošenju poslovnih odluka.
· Interne kontrole funkcioniraju. U toku je uspostava sistema FUK u svim procesima rada i utvrđivanje pisanih procedura. Na osnovu utvrđenih pisanih procedura izvršit će se dopuna ISO kvaliteta 9001:15.

	Zaključak je da su kod većine revidiranih organizacija postojeći sistemi internih kontrola na zadovoljavajućem nivou, ali da ih treba unapređivati i poboljšavati, a najbolji način za postizanje toga jeste provođenje preporuka datih u izvještajima interne revizije. Kao uzroci neusklađenosti kontrolnih procedura sa pozitivnim pravom navode se: nedostatak stručnosti i kontinuiranog usavršavanja zaposlenika, neodgovarajući radni angažman, nedovoljno iskazivanje kreativnosti, neravnomjeran raspored radnih zadataka, neprecizno postavljanje ciljeva, zapostavljanje etike kao očekivanog obrasca ponašanja, neodržavanje sjednica rukovodstva i nedonošenje pravovremenih odluka što ometa kontinuitet poslovanja. Preporučuje se sagledavanje postojeće organizacije procesa, načina i podjele rada, delegiranja poslova i radnih zadataka, interne komunikacije i razmjene informacija, ekonomičnosti i efikasnosti određenih procesa, postupaka, radnih tijela, u cilju unapređenja sistema FUK. S obzirom da je donesena regulativa za finansijsko upravljanje i kontrolu, poboljšanjima treba pristupiti što prije na način što će svaka organizacija javnog sektora dopuniti/donijeti odgovarajuće interne akte u skladu sa važećom regulativom kojima će osnažiti svoje interne kontrole, te konstantno pratiti rizična područja i poduzimati mjere kojima bi se rizik doveo na prihvatljiv nivo.


	SLUČAJEVI KOJI SU UKLJUČIVALI KRŠENJE PROPISA


U obrascu GI IR od internih revizora se traži da dostave podatke o slučajevima koji su uključivali kršenje propisa i saznanja do kojih su došli tokom obavljanja internih revizija u organizaciji. S tim u vezi, interni revizori su naveli sljedeće: 

· Poslovanje nije u potpunosti usklađeno sa Zakonom o proračunima u Federaciji BiH, Zakonom o računovodstvu i reviziji i Računovodstvenim politikama,

· Nepostupanje po Uputstvu o izvršavanju budžeta sa JRT,

· Nepostupanje u skladu sa Pravilnikom o popisu i Pravilnikom o rashodovanju sredstava,

· Nepostupanje u skladu sa Uputstvom o procesuiranju transakcija potraživanja,
· Nepostupanje u skladu sa Uredbom o vlastitim prihodima,
· Provođenje javne nabavke bez primjene ikakvog postupka javne nabavke,

· Odobravanje finansijskih sredstava iz tekuće pričuve proračuna,
· Nepostupanje u skladu sa Uredbom o naknadama za službena putovanja,

· Knjiženje nije evidentirano na odgovarajućem analitičkom kontu,

· Nisu u skladu sa rokovima propisanim Zakonom o stvarnim pravima pokrenute aktivnosti evidentiranja imovine,

· Nisu usaglašeni interni akti upravljanja poslovnim prostorijama,

· Nije uspostavljena evidencija u skladu sa Zakonom o cestama gdje je propisano da je upravitelj ceste za ceste kojima upravlja dužan da vodi evidenciju: cesta kojim upravlja, cestovnog pojasa, saobraćajne signalizacije i opreme na njima, a koja nije uspostavljena.

· Nisu u potpunosti primijenjene odredbe Zakona o spašavanju ljudi i materijalnih dobara od prirodnih i drugih nesreća gdje je utvrđeno da u ostvarivanju prava i dužnosti u oblasti zaštite i spašavanja općine, između ostalog, donose Program razvoja zaštite i spašavanja i Plan zaštite i spašavanja od prirodnih i drugih nesreća.

· Ne postupa se u skladu sa osnivačkim aktom javne ustanove. Upravljanje i raspolaganje imovinom koju je Općina dala na upravljanje javnoj ustanovi nije u skladu sa propisima.

· Kršenje Zakona o javnim nabavkama i Pravilnika o javnim nabavkama Zavoda.

· Obavještenje o dodjeli ugovora nije objavljeno u skladu sa Zakonom o javnim nabavkama, član 74.
· Nije provedena odluka Upravnog odbora iz 2012. godine kojom su trebali biti doneseni pravilnici i procedure za uspostavu trezorskog poslovanja, iako je postojao rok od 4 mjeseca.
· Nisu potpisani posebni ugovori o tajnosti i obradi ličnih podataka što nije u skladu sa Zakonom o zaštiti ličnih podataka.

· Za vođenje zbirke ličnih podataka u finansijama nije traženo odobrenje od Agencije za zaštitu ličnih podataka.

· Nisu postojali back-up podaci od GK za prošlu 2017. godinu, a prema ugovoru, morali su biti dostavljeni u Zavod nakon zatvaranja svake godine.

· Kršenje Zakona o javnim preduzećima, kao i Zakona o porezu na dohodak.

· Kršenje Zakona o obligacionim odnosima, Zakona o kancelarijskom poslovanju i Zakona o društvenom pravobranilaštvu.
· Neusklađenost određenih knjigovodstvenih postupanja sa Pravilnikom o knjigovodstvu budžeta u Federaciji BiH i Uredbom o računovodstvu budžeta u FBiH, neusklađenost u postupanju kod nepredviđenih radova i dodatnih količina roba i usluga, nepotpuna i neažurna evidencija praćenja realizacije ugovora u skladu sa Uputstvom o objavi osnovnih elemenata ugovora i izmjeni ugovora, nepotpunost podataka u obrazloženju finansijskog plana kod jednog budžetskog korisnika u odnosu na zakonsku regulativu, nedosljednosti kod osiguranja stručnog nadzora nad građenjem u skladu sa zakonskom regulativom, kao i u dostavljanju propisanog internog izvještaja za proces upravljanja ljudskim resursima, te neblagovremenost usklađivanja sa izmjenama zakonske regulative, a što je u određenim slučajevima otklonjeno u toku procesa revizije ili kroz realizaciju preporuka. 

SLUČAJEVI PROSLIJEĐENI TOKOM GODINE TUŽILAŠTVU
U toku 2018. godine, prema podacima iz dostavljenih godišnjih izvještaja interne revizije, slučaj javne ustanove za sport i rekreaciju proslijeđen je nadležnom tužilaštvu na daljnje postupanje.
PRIJEDLOZI ZA RAZVOJ I UNAPREĐENJE INTERNE REVIZIJE
Interni revizori su u svojim godišnjim izvještajima interne revizije za 2018. godinu dali više prijedloga i sugestija za razvoj i unapređenje interne revizije, od kojih neke navodimo u nastavku:

· U kontekstu unapređenja interne revizije predlažemo potpuno usaglašavanje zakonskih i drugih propisa vezano za izvještavanje prema CHJ, organizaciju i metodologiju rada interne revizije u svim institucijama i preduzećima u javnom sektoru, definiranje ovlaštenja i odgovornosti s obzirom na organizacioni položaj interne revizije u javnom preduzeću: rukovodioca organizacije, organa za reviziju u preduzeću imenovanih drugim zakonskim odredbama, rukovodioca interne revizije, revidiranih organizacionih jedinica i internih revizora.

· Potrebno je dostići takav nivo razvoja interne revizije na našim prostorima koja će osigurati uslove neophodne da interna revizija iz svog, još uvijek starog, inspektorskog pristupa, preraste u proaktivan pristup, misleći time prvenstveno na anticipiranje budućih rizika čija je identifikacija osnov efikasnog planiranja i djelovanja interne revizije.
· Pristupiti korekciji propisa, odnosno Zakona o internoj reviziji gdje bi se omogućila uspostava funkcije interne revizije sa aspekta izvora finansiranja – a ne samo sa aspekta osnivačkih prava, čime bi se dala nadležnost kantonalnim ZZO da obavljaju reviziju u onim ustanovama gdje nije uspostavljena jedinica za internu reviziju, odnosno obaveza saradnje sa jedinicama za internu reviziju u zdravstvenim ustanovama koje imaju uspostavljenu jedinicu - u dijelu planiranja i provođenja internih revizija sa aspekta namjenskog utroška sredstava iz obaveznog zdravstvenog osiguranja.
· Bolja saradnja i komunikacija između svih organizacionih jedinica kao i definiranje ovlaštenja i odgovornosti u organizacijskoj strukturi u izvršavanju poslovnih aktivnosti, a koja bi doprinijela efikasnosti i unapređenju sistema internih kontrola.

· Provođenje kontinuiranih edukacija u vidu radionica od strane nadležnih institucija, a koja bi doprinijela u konstruktivnom rješavanju konkretnih problema sa kojima se revizori susreću u svojoj radnoj sredini i u provođenju revizijskih angažmana.

· Donošenje zakonskih rješenja kojima bi se interna revizija kao profesija podigla na veću instancu.

· Definirati Zakonom o državnoj službi u Federaciji BiH i Zakonom o plaćama i naknadama u organima vlasti u FBiH radno-pravni status i položaj internih revizora.

· Kontinuirano raditi na educiranju internih revizora u mnogim relevantnim oblastima: procesi obavljanja interne revizije – praktični primjeri, pravna zaštita i interna revizija, javne nabavke, IT revizija, forenzičko računovodstvo, bihevioralna forenzika i dr. specijalističke edukacije.

· Zadržati neovisnost interne revizije (bez uplitanja izvršnog rukovodstva u rad internih revizora).

· Razvijati partnerski odnos u radu – revizori i cjelokupan rukovodni kadar kako bi zajednički dodali vrijednost organizaciji.
· Povećati odgovornost i kontrole vezano za neprovođenje preporuka.

· Izbjeći popunjavanje kadrova interne revizije sa političkim aktivistima koji bi koristili internu reviziju kao alat za ostvarivanje političkih aktivnosti.
· Održavanje panel diskusija o iskustvima u radu interne revizije i prevazilaženja poteškoća u praktičnoj primjeni obavezujućih elemenata revizijskog procesa.
· Zakoni i provedbeni akti iz oblasti interne revizije u javnom sektoru, kao i ovaj obrazac godišnjeg izvještaja, prilagođeni su prvenstveno budžetu, stoga ih je potrebno prilagoditi za javna preduzeća u skladu sa Zakonom o javnim preduzećima.

· Na većem nivou odrediti lična primanja revizora, ukoliko je moguće odrediti najniži iznos plaće ispod kojeg revizor ne može biti plaćen ili odrediti rang plaće sa nekim drugim radnim mjestom u preduzeću (s kojim se to mjesto može plaćom usporediti).

· Smatramo da bi bilo korisno imati javno dostupna (na web stranici CHJ FMF), data tumačenja i mišljenja CHJ FMF po zahtjevima organizacija javnog sektora iz domena uspostave i funkcioniranja FUK-a i interne revizije. Isto bi doprinijelo povećanju efikasnosti uspostave i funkcioniranja istih, te bi se smanjila opterećenost CHJ FMF ponovljenim upitima, kao i vrijeme organa javnog sektora potrebno za pribavljanje tumačenja.
· Veća interakcija internih revizora u javnom sektoru u Federaciji međusobno, kao i sa revizorima iz Ureda za reviziju institucija FBiH, budžetskim inspektorima i dr. inspektoratima doprinijela bi razmjeni iskustava, znanja, vještina, te predlažemo CHJ FMF koordinaciju i organizovanje događaja na kojima bi se kreirao i unaprijedio partnerski odnos internog i eksternog revizora, što bi u konačnici doprinijelo unapređenju interne revizije kao profesije.
· Osigurati obuku za interne revizore na nižim nivoima vlasti (u JLS) u vidu organizovanja pilot revizija i mentorstva na temu „Interna revizija“ – praktični primjer obavljanja interne revizije u koordinaciji sa CHJ FMF.

· Osigurati sudjelovanje internih revizora oko definiranja potreba za edukacijama i područja edukacija organizovanih od strane CHJ FMF.

· Definirati savjetodavnu ulogu rukovodioca jedinice interne revizije, tj. razviti obrasce za dokumentovanje savjetodavnih angažmana.

4.4. Stanje sistema interne revizije – iz izvještaja internih revizora, izvještaja Ureda za reviziju institucija u Federaciji BiH i Izjave o fiskalnoj odgovornosti 
Menadžment organizacije odgovoran je za uspostavljanje funkcionalnog sistema interne kontrole, pa time i sistema interne revizije, u cilju ekonomičnog, efikasnog i efektivnog trošenja javnih sredstava, a preduslov za funkcionalnost istih su povoljno kontrolno okruženje koje prvenstveno dolazi do izražaja kroz organizacionu strukturu, način rukovođenja i poštivanje postojećih zakonskih propisa. 
Na osnovu informacija dostavljenih u godišnjim izvještajima interne revizije za 2018. godinu, generalno se može konstatovati da su uspostavljene određene procedure i interne kontrole u područjima u kojima su tokom godine obavljane revizije, međutim predmetne procedure i kontrole imaju određene slabosti koje su navedene u nalazima u revizorskim izvještajima i koje treba otkloniti kroz realizaciju datih preporuka. Pozitivan primjer, na direktnom tragu poboljšanja ovog sistema, jeste informacija da je na sjednici kolegija gradonačelnik, u cilju osiguranja većeg stepena finansijske discipline, usvojio zaključak kojim je sugerirano svim upravnim i stručnim službama Grada da u potpunosti uvažavaju i postupaju po preporukama Službe za internu reviziju. Nesumnjivo je da se ovim dala potvrda vrijednosti funkcije interne revizije, a pozitivni efekti rada internih revizora bili bi još i veći da se pristupi popunjavaju uspostavljenih jedinica interne revizije. 

U pogledu ocjene sistema internih kontrola, koji je sastavni dio izvještaja Ureda za reviziju institucija u Federaciji BiH, revizorske preporuke najčešće sugeriraju da se u cilju jačanja internih kontrola poduzmu aktivnosti na uspostavljanju odgovarajućeg sistema finansijskog upravljanja i kontrole, donošenje i usklađivanje internih propisa u skladu sa Zakonom o finansijskom upravljanju i kontroli i Standardima interne kontrole u javnom sektoru u Federaciji BiH (COSO model), kao i drugim zakonskim i podzakonskim propisima. Naime, iako je u organizacijama javnog sektora donesen značajan broj internih akata kojima su uređene procedure i postupanja zaposlenika u obavljanju poslova i radnih zadataka, u slučajevima nepostojanja ili nedosljedne primjene internih akata, dolazi do određenih propusta, koji su konstatovani u revizorskim izvještajima. 

Predmet revizorskih izvještaja jeste i uspostava funkcije interne revizije koja ima za cilj unapređenje sistema internih kontrola i osiguranje kontinuiranog nadzora nad poslovanjem organizacija, u skladu sa Zakonom o internoj reviziji. Najčešća preporuka nalaže poduzimanje aktivnosti kojima bi se interna revizija obavljala u skladu sa aktivnostima definiranim Zakonom o internoj reviziji, te ostalim podzakonskim propisima sa fokusom na identifikaciju i procjenu rizika, kao i kontrolu rizičnih procesa u organizacijama javnog sektora.
Članom 6. Pravilnika o obliku, sadržaju, načinu popunjavanja i predaji Izjave o fiskalnoj odgovornosti
 propisano je da se uz Izjavu o fiskalnoj odgovornosti, između ostalog, prilaže i mišljenje internih revizora o sistemu finansijskog upravljanja i kontrolama za područja koja su bila revidirana u prethodnoj godini (prilažu samo obveznici koji u skladu sa posebnim zakonom imaju obavezu ustrojstva interne revizije). S tim u vezi, Sektor za budžet FMF-a je uradio provjeru i analizu Izjava o fiskalnoj odgovornosti, te utvrdio da pojedini obveznici uspostave jedinice za internu reviziju nisu dostavili popunjeno mišljenje internih revizora, što njihovu Izjavu o fiskalnoj odgovornosti čini nepotpunom.

Kao razlozi za nedostavljanje mišljenja internih revizora, pojedini budžetski korisnici su naveli da nemaju uspostavljenu jedinicu za internu reviziju ili je ista nepopunjena, što predstavlja kršenje važeće regulative za ovu oblast. Stoga pozivamo organizacije u javnom sektoru koje do danas nisu ispunile zakonsku obavezu uspostave jedinice za internu reviziju da što prije pokrenu aktivnosti na uspostavi jedinice za internu reviziju i zapošljavanju internih revizora, kako bi se uspostavila operativna i funkcionalna struktura interne revizije u organizacijama u javnom sektoru u Federaciji Bosne i Hercegovine, te kako bi se doprinijelo unapređenju javnih internih finansijskih kontrola, što je naša obaveza i u kontekstu EU integracija. Mišljenje interne revizije treba da potvrdi da sistem internih kontrola funkcionira, a nedostaci konstatovani u izvještajima interne revizije treba da se otklone provođenjem datih preporuka. Realizacijom preporuka poboljšava se sistem internih kontrola koji osigurava obavljanje poslovanja na pravilan, etičan, ekonomičan i efikasan način, te usklađenost poslovanja sa zakonima i drugim propisima.
5. CENTRALNA HARMONIZACIJSKA JEDINICA
5.1. Aktivnosti Centralne harmonizacijske jedinice i budući razvoj u oblasti PIFC

Centralna harmonizacijska jedinica predstavlja organizacijski sektor u Ministarstvu finansija i zadužena je za koordinaciju razvoja metodologije i standarda rada finansijskog upravljanja i kontrole i interne revizije, edukaciju, te provjeru kvaliteta sistema internih finansijskih kontrola. CHJ FMF osnovana je 2010. godine i ovlaštena je za razvoj u oblasti interne revizije i finansijskog upravljanja i kontrole, nadzor nad implementacijom svih važećih propisa u ovim oblastima i koordinaciju uspostavljanja i razvoja sveobuhvatnoga sistema internih finansijskih kontrola u javnom sektoru u Federaciji BiH.
Koordinacijska i harmonizacijska uloga ostvaruje se kroz saradnju sa organizacijama javnog sektora na federalnom, kantonalnom i općinskom nivou, domaćim i međunarodnim stručnjacima, Delegacijom Evropske unije u BiH, sektorima za trezor i budžet, centralnim harmonizacijskim jedinicama u Bosni i Hercegovini, Uredom za reviziju institucija u Federaciji i drugim interesnim stranama.
U Centralnoj harmonizacijskoj jedinici, s obzirom na utvrđene nadležnosti, sistematizovane su tri unutrašnje organizacione jedinice: Odsjek za razvoj sistema interne revizije, Odsjek za razvoj finansijskog upravljanja i kontrole i Odsjek za poslove certifikacije, edukacije i informisanja. Trenutno su u CHJ FMF popunjena četiri radna mjesta u sektoru (pomoćnik ministra, dva stručna savjetnika i jedan stručni saradnik). 
Najznačajnije aktivnosti CHJ FMF koje su obilježile 2018. godinu bilo je davanje mišljenja i preporuka organizacijama u javnom sektoru u Federaciji Bosne i Hercegovine - obveznicima uspostave interne revizije pri uspostavljanju i daljem razvoju funkcije interne revizije, analiza propisa iz oblasti interne revizije i potrebe za njihovim ažuriranjem, provođenje dva ciklusa certifikacije internih revizora, saradnja sa drugim CHJ i organizovanje konferencija iz oblasti interne revizije i FUK, te aktivnosti u svrhu razvoja finansijskog upravljanja i kontrole.
U kontekstu realizacije Strategije razvoja javnih internih finansijskih kontrola u javnom sektoru u Federaciji 2015-2018. (Strategija PIFC) i realizacije cilja 1. Unapređenje regulative za razvoj FUK, četiri od pet mjera je realizirano, a realizacija mjere Uvođenje programske klasifikacije u podzakonske akte koja podrazumijeva ažuriranje/donošenje uredbi o računovodstvu budžeta i pravilnika o knjigovodstvu budžeta u Federaciji BiH i finansijskog izvještavanja i godišnjeg obračuna budžeta u Federaciji BiH vezana je za donošenje/usvajanje programskog budžeta.
Za realizaciju cilja 2. Jačanje kapaciteta za razvoj FUK, značajno je da je provedena analiza organizacionog statusa i poslova sektora/službi za finansije kod budžetskih korisnika u okviru SAFE projekta
, te kao takva predstavlja dio Izvještaja o procjeni sistema finansijskog upravljanja i kontrole nad sredstvima transfera i subvencija iz Budžeta FBiH na uzorku pet federalnih ministarstava. S tim u vezi, predložene su određene mjere kojima bi se trebalo osigurati razdvajanje dužnosti, adekvatan organizacijski status jedinica za finansije (uspostava sektora/službi) koje će biti popunjene u skladu sa potrebnim uslovima za obavljanje ovih poslova, opise poslova jedinica za finansije potrebno je proširiti poslovima koji se odnose na koordinacijsku ulogu jedinica za finansije u razvoju sistema internih kontrola, te podzakonskim aktima u oblasti finansijskog upravljanja i kontrole regulirati koordinacijsku ulogu jedinica za finansije na nivou korisnika javnih sredstava.

Provedene su obuke kojima je prisustvovalo 170 službenika iz oblasti javnih internih finansijskih kontrola kojima su predstavljeni povezanost budžetskih reformi i razvoja finansijskog upravljanja i kontrole, značaj i uloga upravljanja rizicima i interne revizije (održano 8 jednodnevnih radionica i dvije konferencije).

Smjernice za praktičnu implementaciju upravljačke odgovornosti nisu usvojene, s obzirom da je njihova izrada planirana u okviru provođenja trećeg IPA projekta tehničke pomoći usmjerenog na razvoj javnih internih finansijskih kontrola, a čiji je početak značajno kasnio, odnosno prolongiran je za sredinu 2019. godine. Međutim, upravljačka odgovornost rukovodioca organizacije i rukovodilaca osnovnih organizacionih jedinica, kao i prijenos ovlaštenja i odgovornosti predstavljaju jedno od poglavlja Priručnika za FUK, metodološkog dokumenta koji ima za svrhu da pomogne u uspostavi sistema FUK koji je završen početkom 2019. godine. Donošenje odluke o ovlaštenjima i odgovornostima za realizaciju ciljeva i upravljanja budžetskim sredstvima na bazi pilot institucija nije realizirano, s obzirom da je direktno vezano za uvođenje programskog budžetiranja i donošenja novog Zakona o budžetima.

Realizacija mjera u okviru cilja 3. Jačanje kontrola u cilju osiguranja fiskalne odgovornosti također je bila predmet implementacije SAFE projekta, te su kao rezultat provođenja ovih mjera objavljene Smjernice za upravljanje rizicima u javnom sektoru u Federaciji Bosne i Hercegovine i Smjernice o minimalnim standardima dodjele budžetskih sredstava putem transfera i subvencija.

Unapređenje informacionih sistema kod budžetskih korisnika planirano je u periodu 2019-2020. godina, kao i implementacija aktivnosti na razvoju računovodstvenih sistema – nadogradnja Glavne knjige Trezora u dijelu evidencije stalnih sredstava i potraživanja, automatizacija knjiženja, informatizacija pomoćnih evidencija kod budžetskih korisnika, te izrada Uputa o otkrivanju, postupanju i izvještavanju o nepravilnostima.
U 2018. godini su započete aktivnosti na realizaciji cilja 4. Stvaranje preduslova za razvoj upravljanja usmjerenog na ciljeve i rezultate, a implementacija programskog budžeta na federalnom i kantonalnom nivou očekuje se u narednom periodu. Sektor za budžet i javne rashode FMF je nosilac ovih aktivnosti. Objavljene Smjernice za upravljanje rizicima u javnom sektoru u Federaciji Bosne i Hercegovine imaju za cilj da se integriraju procesi upravljanja rizicima u proces strateškog planiranja, a na osnovu podataka iz zaprimljenih godišnjih izvještaja o FUK za 2018. godinu, više od 70% korisnika javnih sredstava navodi rizike u pisanoj formi (registri rizika), a više od 60% njih je odgovorilo da su rizici sadržani u planskim dokumentima (strateškim dokumentima/planu razvojnih programa/godišnjim planovima rada), što je veoma pozitivan trend za koji očekujemo da će se nastaviti u narednom periodu i kod ostalih korisnika javnih sredstava.
U svrhu realizacije cilja 5. Unapređenje regulative i metodologije rada interne revizije, krajem 2016. godine usvojene su izmjene i dopune Zakona o internoj reviziji, te je donesena nova podzakonska regulativa po pitanju uslova za obavljanje poslova interne revizije i certifikacije internih revizora, a u 2019. godini planirano je objavljivanje izmjena i dopuna Metodologije za internu reviziju, kao i objava Smjernica za procjenu kvaliteta rada interne revizije.

Nije bilo značajnijih promjena i većeg zapošljavanja u jedinicama za internu reviziju na nivou federalnih ministarstava kada posmatramo realizaciju cilja 6. Jačanje kapaciteta IR, ali je došlo je do sistematizovanja jedinica za internu reviziju u pojedinim kantonalnim ministarstvima finansija i u JLS. Zapošljavanja su uglavnom ograničena na jednog internog revizora u jedinici, što nije u skladu sa standardima za obavljanje prakse interne revizije. 

S obzirom da je organizovanje obuka, seminara i radionica za interne revizore jedna od glavnih aktivnosti koje pružaju projekti tehničke pomoći, a da je projekat trebao početi sa implementacijom u oktobru 2018. godine, u prethodnoj godini nisu realizirane specijalističke obuke za interne revizore, te su prolongirane za 2019. godinu. U organizaciji KO CHJ BiH održana je jedna konferencija u 2018. godini i uz podršku Ambasade Velike Britanije dvije radionice za interne revizore iz ministarstava koji su bili pilot korisnici u okviru SAFE projekta. Planirano je da se tokom 2019. godine održi više obuka namijenjenih novoimenovanim internim revizorima, ali i obuka naprednijeg nivoa za revizore koji su osnovne obuke prošli u okviru prethodna dva projekta tehničke pomoći.

Po pitanju realizacije cilja 7. Povećanje učinka rada interne revizije, donošenje nove metodologije rada interne revizije kasni zbog povećanog obima radnih zadataka u CHJ koju konstantno prati nedostatak kadrovskih kapaciteta. Međutim, izvršene su pripremne aktivnosti u vidu provedenih analiza postojeće metodologije i izrade prijedloga potrebnih izmjena, najvećim dijelom u vezi javnih preduzeća. Donošenje izmjena i dopuna/nove podzakonske regulativa u oblasti interne revizije (u vezi provjere kvalitete i kontinuirane profesionalne edukacije) kasni prvenstveno zbog manjka kadrovskih kapaciteta u CHJ, međutim realizacija i ovih aktivnosti očekuje se u drugoj polovini 2019. godine.

5.2.  Razvoj koordinacione uloge CHJ i saradnja sa drugim CHJ u BiH 
Postoji više nosilaca aktivnosti iz Strategije PIFC, te je u realizaciji njenih ciljeva neophodna saradnja CHJ FMF sa drugim sektorima Federalnog ministarstva finansija (Sektor za budžet i javne rashode, Sektor za trezor, Sektor za pravne poslove, Jedinica za budžetsku inspekciju i Jedinica za internu reviziju), PARCO pilot institucijama, Uredom za reviziju institucija u Federaciji BiH, Agencijom za državnu službu Federacije BiH, strukovnim udruženjima, Federalnim ministarstvom pravde, kao i drugim organizacijama u javnom sektoru u Federaciji. S obzirom da je stepen popunjenih sistematizovanih radnih mjesta u CHJ i dalje na veoma niskom nivou (25% ne računajući rukovodioca CHJ), to nam i dalje predstavlja ograničavajući faktor u provođenju utvrđenih nadležnosti. 

U 2018. godini nastavljena je aktivna saradnja sa druge dvije CHJ u BiH, te je održano osam sastanaka Koordinacionog odbora CHJ u BiH. Zajednički su realizirane dvije konferencije (jedna za internu reviziju i jedna za FUK), a predavači na pomenutim konferencijama bili su ovlašteni revizori iz Ureda za reviziju institucija sa sva tri nivoa vlasti u BiH, kao i interni revizori zaposleni u organizacijama javnog sektora. 

Jačanju saradnje između CHJ u regiji i šire, ranije je značajno doprinosilo učešće predstavnika CHJ FMF na tematskim sastancima PEMPAL-a - Zajednice prakse za internu reviziju, kao i drugim obukama i seminarima specijaliziranim za centralne harmonizacijske jedinice u regionu u cilju njihovog umrežavanja i daljih radnih sastanaka i saradnje. U 2018. godini bilo nam je ograničeno prisustvo seminarima i obukama, te smo učestvovali na sljedećim obukama:
1) rukovodilac CHJ je u svojstvu predavača učestvovao na 19. Međunarodnom Simpoziju u organizaciji Revicona u maju 2018. godine;

2) dva zaposlenika CHJ su učestvovala na Međunarodnom Simpoziju u Neumu u organizaciji Udruženja računovođa i revizora Federacije BiH koji je organiziran u saradnji sa konsultantskom kućom FEB d.d. Sarajevo u periodu 27- 29. septembra i to oba u svojstvu predavača;

3) jedan predstavnik CHJ učestvovao je na CEF-ovoj radionici u Ljubljani
 u oktobru 2018. godine i
4) jedan predstavnik CHJ prisustvovao je jednodnevnom konsultacijskom sastanku fokus grupe (Makedonija, Crna Gora, Srbija, Albanija, Turska, Kosovo i BiH) u svrhu finalizacije smjernica za provjeru kvaliteta internih kontrola u organizacijama javnog sektora (organizator SIGMA/OECD u Parizu, oktobar 2018. godine).

Moramo spomenuti da je uočen trend neopravdanog ograničavanja prisustva državnim službenicima obukama i seminarima, čak i besplatnim, za što se nadamo se da će promijeniti na bolje donošenjem propisa za KPE u oblasti interne revizije.

Pozitivno je što je ostvarena bliska saradnja sa imenovanim koordinatorima za FUK, a zaposlenici CHJ su u svakodnevnoj komunikaciji sa internim revizorima i drugim zaposlenicima iz javnog sektora koji su angažovani na poslovima javnih internih finansijskih kontrola. Još intenzivnije kontakte i saradnju očekujemo implementacijom trećeg projekta tehničke pomoći koji se finansira iz IPA sredstava koji bi trebao početi u maju 2019. godine. 

5.3. Unapređenje regulatornog i metodološkog okvira za PIFC
Trenutno CHJ FMF obavlja provjeru kvaliteta aktivnosti interne revizije redovno kroz godišnje izvještaje interne revizije u svrhu prikupljanja informacija za poboljšanje metodologije i standarda rada i s tim u vezi, izrađuje godišnje konsolidovane izvještaje interne revizije u javnom sektoru u Federaciji BiH.  Vlada Federacije BiH je na 144. sjednici Vlade Federacije BiH održanoj 24.05.2018. godine usvojila Godišnji konsolidovani izvještaj interne revizije u javnom sektoru u Federaciji BiH za 2017. godinu, a na 157. sjednici održanoj 21.09.2018. godine usvojila je i prvi Konsolidovani izvještaj o funkcioniranju sistema FUK u javnom sektoru u Federaciji BiH za 2017. godinu. Izradi spomenutih izvještaja prethodila je analiza dostavljenih godišnjih izvještaja o procijenjenom stepenu uspostave i razvoja sistema PIFC u javnom sektoru u Federaciji BiH, te su u oba slučaja navedene preporuke i mjere date u godišnjim izvještajima, neophodne za dalji razvoj ovog sistema.

U narednom periodu izvršit će se ažuriranje zakonskih i podzakonskih odredbi, a naročito metodoloških akata kako bi ista bila primjenjiva i u javnim preduzećima, uz pridavanje posebne pažnje usklađenosti sa drugim relevantnim propisima. Iako je Zakon o internoj reviziji dopunjen novim odredbama koje osiguravaju veću nezavisnost u radu internih revizora i utvrđuje načine uspostave funkcije interne revizije kao jedinice za internu reviziju unutar korisnika javnih sredstava ili zajedničke jedinice koja se uspostavlja u ministarstvima finansija, neophodno je da se adekvatan značaj funkciji interne revizije prizna i kroz utvrđivanje adekvatnog koeficijenta za plaće zaposlenim u jedinici za internu reviziju. CHJ FMF je u više navrata tražila od Federalnog ministarstva pravde izjašnjene u vezi sa Zaključkom Vlade Federacije kojim je Federalno ministarstvo pravde zaduženo da prilikom sljedećih izmjena i dopuna ili donošenja novih propisa kojima se uređuju radno-pravni odnosi i plaće državnih službenika poduzme aktivnosti za adekvatno pozicioniranje rukovodilaca jedinica za internu reviziju i internih revizora i s tim u vezi, da im se dodijeli adekvatan platni koeficijent/dodatak na plaću, kojim bi se dao značaj funkciji i pridonijelo nezavisnosti interne revizije, međutim, do danas nismo dobili odgovor u vezi s ovim. 
5.4. Obuka internih revizora
Po pitanju organizacije i provođenja obuka, CHJ FMF zbog nedovoljnih kadrovskih kapaciteta i planiranih sredstava u budžetu, edukacije iz oblasti javnih internih finansijskih kontrola provodi najvećim dijelom u okviru projekata tehničke podrške. 

Treći po redu projekat tehničke podrške, nakon dvogodišnjeg kašnjenja, započeo je u oktobru 2018. godine. Nakon nepuna dva mjeseca implementacije projekta, došlo je do privremenog prekida u radu projekta iz tehničkih razloga kod implementatora projekta, te je realizacija projekta nastavljena u maju 2019. godine. Projekti su nam i dalje neophodni u radu, naročito imajući u vidu nepopunjenost kapaciteta CHJ FMF. Bitno je naglasiti i da su edukacije koje se provode u okviru IPA projekata uvijek besplatne, a predvode ih domaći i svjetski stručnjaci iz ove oblasti, te očekujemo da će nastavak ovog projekta povećati stepen edukacije internih revizora i imenovanih koordinatora za FUK. Naime, namjera je da interna revizija svojim aktivnostima sve više ulazi u visokorizična i finansijski značajnija područja, te je s tim u vezi, neophodno provesti specijalističke obuke i pilot revizije za interne revizore u cilju jačanja njihovih znanja i vještina.
Koordinacioni odbor centralnih harmonizacijskih jedinica u Bosni i Hercegovini 22. maja 2018. godine u zgradi Parlamentarne skupštine Bosne i Hercegovine organizovao je drugu zajedničku konferenciju namijenjenu zaposlenim internim revizorima u javnom sektoru u Bosni i Hercegovini, pod nazivom „Saradnja interne revizije i vrhovnih revizorskih institucija i revizija učinka u javnom sektoru“. Konferencija je pobudila veliki interes, te joj je prisustvovalo oko 180 internih revizora zaposlenih na svim nivoima vlasti u Bosni i Hercegovini, a iz javnog sektora Federacije došlo je više od 80 internih revizora. Poruka konferencije je da nam je cilj svima isti, a to je promoviranje dobrog upravljanja kroz povećanje transparentnosti i odgovornosti za javnu potrošnju, kao i važnost efikasne, efektivne i ekonomične javne uprave.

U organizaciji CHJ i komponente 3 Projekta podrške Vladi Federacije BiH od strane Ambasade Velike Britanije koji se odnosi na pravni okvir i praksu dodjele grantova u zemlji, u junu 2018. godine održana je dvodnevna interaktivna radionica na temu "Dobre prakse u dodjeli i upravljanju grantovima“ na koje su bili pozvani rukovodioci sektora za finansije (pomoćnici ministara), sekretari i interni revizori iz pilot ministarstava koja su aktivno učestvovala u izradi Smjernica o minimalnim standardima dodjele budžetskih sredstava putem transfera i subvencija u Federaciji Bosne i Hercegovine: Federalno ministarstvo poljoprivrede, vodoprivrede i šumarstva, Federalno ministarstvo rada i socijalne politike, Federalno ministarstvo zdravstva, Federalno ministarstvo raseljenih osoba i izbjeglica i Federalno ministarstvo za pitanje boraca i invalida odbrambeno-oslobodilačkog rata. Učesnicima radionice predstavljena su iskustva institucija Velike Britanije u procesima planiranja i praćenja implementacije grantova koji se finansiraju iz javnih sredstava, održavanje transparentnog okvira za upravljanje grantovima i uvođenje mehanizama za sprečavanje zloupotrebe sredstava, te trenutni status i perspektiva Smjernica, metodološkog akta kojim se utvrđuju minimalni standardi dodjele budžetskih sredstava u procesima planiranja, dodjele, praćenja i evaluacije finansiranja i izvještavanja u kontekstu finansijskog upravljanja i kontrole. Cilj radionice bio je da se dobiju povratne informacije o praktičnoj implementaciji Smjernica, te da se kreiraju jedinstvene procedure kojima bi se unaprijedila praksa dodjele sredstava putem transfera/grantova. 
Nakon interaktivnih radionica održanih u junu, 25.09.2018. godine održana je jedna radionica u Federalnom ministarstvu finansija-financija, također uz podršku komponente 3 Projekta podrške Vladi Federacije od strane Ambasade Velike Britanije na temu: “Izrada jedinstvenih obrazaca u skladu sa Smjernicama o minimalnim standardima dodjele budžetskih sredstava putem transfera i subvencija u Federaciji BiH“. Tom prilikom su predstavljeni nacrti obrazaca (godišnji plan poziva, obrazac za provjeru ispunjenosti kriterija, obrazac za ocjenu projekta i dr.) koji bi se koristili u ključnim fazama dodjele sredstava putem transfera i subvencija, a koji imaju za cilj poboljšanje metodologije za provođenje Smjernica.


5.5. Certifikacija novih internih revizora i uspostava registra internih revizora

Uspješan proces certifikacije internih revizora za javni sektor u Federaciji BiH nastavljen je i u 2018. godini, te je u Registar internih revizora za javni sektor na dan 31.12.2018. godine bilo upisano 355 internih revizora. Rok za reizdavanje certifikata licima koja su prethodno (do 30.06.2017. godine) stekla certifikat za oblasti: budžet i neprofitne organizacije, javni sektor, privreda i informacione tehnologije kod strukovnih udruženja, a koja ispunjavaju dodatne uslove vezane za stepen stručne spreme i određeno radno iskustvo, istekao je 31.12.2018. godine, te je od isteka tog datuma stjecanje certifikata internog revizora za javni sektor u Federaciji BiH moguće isključivo polaganjem ispita za internog revizora za javni sektor u Federaciji BiH za čije je organizovanje i provođenje polaganja nadležno Federalno ministarstvo finansija-Centralna harmonizacijska jedinica. 
Svi interni revizori kojima su izdati jedinstveni certifikati od strane Federalnog ministarstva financija/finansija upisani su u Registar internih revizora koji sadrži podatke i daje pouzdan broj o kvalifikovanom kadru za ovu oblast. Uspostavljeni Registar internih revizora u javnom sektoru u Federaciji BiH služi i kao baza za organizovanje edukacija iz oblasti javnih internih finansijskih kontrola, a registar je u sažetoj formi objavljen na web stranici ministarstva (www.fmf.gov.ba). 

Vezano za kontinuiranu profesionalnu edukaciju internih revizora, u 2019. godini je planirano donošenje podzakonske regulative koja se tiče ove oblasti interne revizije, a koja nije donesena ranije prije svega zbog nedovoljnih kapaciteta CHJ FMF, tj. nepopunjenosti Odsjeka za poslove certifikacije, edukacije i informisanja. S tim u vezi, neophodan je nastavak kadrovskog jačanja CHJ FMF kroz popunjavanje sistematiziranih radnih mjesta čime bi se povećao kapacitet za provođenje normativnih, analitičkih i savjetodavnih aktivnosti, odnosno zakonskih nadležnosti CHJ FMF. 
6. Realizacija Zaključka Vlade Federacije broj: 1079/2017 usvojenog uz Konsolidovani izvještaj interne revizije za 2016. godinu

S obzirom da se nije pristupilo realizaciji Zaključka Vlade broj: 1079/2017 usvojenog na 114. sjednici Vlade Federacije održanoj 27.07.2017. godine, Federalno ministarstvo finansija je Federalnom ministarstvu pravde uputilo Inicijativu za adekvatno pozicioniranje profesije interne revizije broj: 10-14-7-3386/18 od 24.05.2018. godine. Federalno ministarstvo pravde nije nam dostavilo odgovor niti informaciju o eventualnom postupanju u cilju realizacije predmetnog Zaključka Vlade, te je 19.02.2019. godine Federalnom ministarstvu pravde poslana Urgencija u vezi s istim predmetom, koja je također ostala bez odgovora. S tim u vezi, neophodna je podrška Vlade Federacije u rješavanju ovog pitanja koje ima ozbiljan utjecaj na kvalitet zaposlenih internih revizora i njihov učinak rada.

Navedeni problem najvećim dijelom leži u činjenici da Zakon o državnoj službi nije predvidio radno mjesto „interni revizor“, a Zakon o plaćama i naknadama u organima vlasti Federacije Bosne i Hercegovine jeste, propisavši i adekvatan koeficijent za mjesto „interni revizor“. Također, nije propisan koeficijent za rukovodioca jedinice interne revizije, a internim revizorima se često dodjeljuje koeficijent stručnog savjetnika.
7. ZAKLJUČAK

Godišnji konsolidovani izvještaj interne revizije u javnom sektoru u Federaciji Bosne i Hercegovine za 2018. godinu je osmi izvještaj o aktivnostima interne revizije u javnom sektoru u Federaciji BiH koji je Federalno ministarstvo finansija, u skladu sa Zakonom o internoj reviziji, izradilo i dostavilo Vladi Federacije BiH, te između ostalog, daje pregled podataka o uspostavi interne revizije u 67 organizacija javnog sektora u Federaciji koliko ih je dostavilo svoje godišnje izvještaje interne revizije.

Regulatorni okvir za oblast PIFC je u najvećoj mjeri donesen, međutim implementacija ovog sistema u praksi i dalje nije na zadovoljavajućem nivou (postoji određeni napredak u broju uspostavljenih jedinica za internu reviziju u odnosu na prethodnu godinu, međutim i dalje postoje brojni problemi sa kojima se funkcija interne revizije suočava, počev od nepriznavanja adekvatnog statusa internoj reviziji, do toga da se pojedinim internim revizorima ograničava potpuno, slobodno i neograničeno pravo pristupa rukovodiocu budžetskog korisnika i materijalnoj imovini. I dalje je neophodno raditi na razvijanju svijesti dijela rukovodstva u javnom sektoru, a zatim i ostalih zaposlenika o vrijednosti funkcije interne revizije kao i postupanju sa javnim sredstvima koja su ograničena, ali sa kojima se moraju postići definirani rezultati korisnika javnih sredstava. 
Posljednji izvještaji o stanju u ovoj oblasti, nažalost, potvrđuju da sistemi internih kontrola još uvijek nisu u dovoljnoj mjeri integrirani u procese upravljanja, te im je neophodno dati veći značaj i raditi na prepoznavanju svrhe interne revizije i njenog općeg doprinosa upravljanju javnim sredstvima, te načina na koji ova funkcija osigurava principe ekonomičnosti, efikasnosti i efektivnosti. Neophodno je poraditi na razvijanju svijesti dijela rukovodstva u javnom sektoru, a zatim i ostalih zaposlenika o vrijednosti funkcije interne revizije kao i o postupanju sa javnim sredstvima koja su ograničena, ali sa kojima se moraju postići definirani rezultati korisnika javnih sredstava, a preporuke interne revizije trebaju sve više ukazivati na finansijsku značajnost njihovog provođenja. U prilog tome svakako govori iskazivanje finansijske značajnosti datih preporuka koje su pojedine organizacije, koje su dostavile svoje godišnje izvještaje, iskazale u svojim izvještajima.
Nastavljena je dobra saradnja CHJ FMF sa zaposlenim internim revizorima, mada nije došlo do značajnije promjene u broju uspostavljenih jedinica interne revizije i zapošljavanju internih revizora.

Vezano za izmjenu regulative u oblasti interne revizije, bitno je ponoviti organizacijama koje umjesto sistematizirane jedinice planiraju ili zapošljavaju samostalnog izvršioca - internog revizora, da to nije u skladu sa važećim zakonskim i podzakonskim propisima, niti standardima i da su dužne funkciju interne revizije provoditi putem jedinice za internu reviziju. Donošenjem Zakona o izmjenama i dopunama Zakona o internoj reviziji u 2016. godini u zakonodavni okvir interne revizije ugrađena su iskustva iz dosadašnje prakse u cilju otklanjanja postojećih nedostataka i usklađivanja zakonodavnog okvira sa međunarodnim standardima i dobrim praksama Evropske unije. Interna revizija ne može biti dio nikakvog drugog poslovnog procesa ili organizacijskog dijela i mora biti nezavisna od aktivnosti koja se revidira, te nezavisna u planiranju, izvršenju i izvještavanju o provedenim revizijama. 
Dva ključna pitanja i dalju su ostala neriješena: pozicioniranje profesije interne revizije i adekvatne plaće internog revizora. Rješavanje navedenih pitanja očekujemo u 2019. godini, u koordinaciji sa Federalnim ministarstvom pravde, što bi podržalo nezavisnost i objektivnost i na direktan način unaprijedio rad interne revizije, a time i rad organizacije u cjelini. Smatramo pozitivnim što je postupak certifikacije internih revizora za javni sektor od 2016. godine u potpunosti preuzelo Federalno ministarstvo finansija koje je, zaključno sa 31.12.2018. godine izdalo 54 certifikata novim internim revizorima.  

Svrha Konsolidovanog izvještaja je upoznati Vladu Federacije o dostignutom stepenu razvoja u oblasti PIFC, te je bitno napomenuti organizacijama javnog sektora koje još uvijek nisu poduzele mjere u cilju formiranja jedinica interne revizije, da je potrebno intenzivirati aktivnosti po ovom pitanju. Razvijene javne interne finansijske kontrole predstavljaju preduslov za bolje i uspješnije upravljanje javnim sredstvima i neophodan su preduslov u pripremi naše zemlje za korištenje sredstava Evropske unije. Konsolidovani izvještaj interne revizije u javnom sektoru svakako će biti od koristi u svrhu unapređenja regulative i poboljšanja prakse interne revizije, a nadamo se da će pomoći i zaposlenima u internoj reviziji da se afirmira njihova profesija i uvidi vrijednost koju interna revizija dodaje poslovanju organizacija javnog sektora u Federaciji Bosne i Hercegovine.  

Naš cilj ostaje isti, a to je promoviranje dobrog upravljanja kroz povećanje transparentnosti i odgovornosti za javnu potrošnju, kao i važnosti efikasne, efektivne i ekonomične javne uprave. Tome će svakako doprinijeti priznavanje funkcije interne revizije u smislu da se pristupi aktivnom zapošljavanju internih revizora, te da se zaposlenim internim revizorima garantuju nezavisnost i objektivnost. Na taj način osigurat će im se kvalitetniji rad i umanjiti rizici vezani za ispunjavanje planiranih ciljeva i aktivnosti.

� U skladu sa članom 2. Zakona o internoj reviziji i IPPF standardima (Međunarodnim standardima za profesionalno obavljanje interne revizije)


� U slučaju da nije imenovan rukovodilac jedinice, godišnji izvještaj sačinjava interni revizor.


�Pozitivan primjer iz ovogodišnjih izvještaja interne revizije jeste navođenje finansijskog učinka realizovanih preporuka, o čemu je dato više informacija u podnaslovu 4.3. Rezultati obavljenih internih revizija u 2018. godini i ohrabrujemo interne revizore da prihvate ovu praksu i da u budućim izvještajima nastoje iskazati finansijski efekat svojih preporuka.


�Povelja interne revizije je objavljena u sklopu Metodologije rada interne revizije u javnom sektoru u Federaciji Bosne i Hercegovine („Službene novine Federacije BiH”, br. 13/12, 93/13 i 93/15).


�U pojedinim jedinicama interne revizije sistematiziraju se i radna mjesta stručnih saradnika i/ili referenta, ali predmet naše analize su isključivo podaci koji se odnose na rukovodioce jedinica i interne revizore, obzirom da samo oni mogu obavljati interne revizije.


�U martu 2019. godini jedinica za internu reviziju u Ministarstvu finansija KS postaje operativna zapošljavanjem rukovodioca jedinice i dva interna revizora.  


�U januaru 2019. godine CHJ FMF dala mišljenje na sistematiziranu Jedinicu za internu reviziju.


�Rukovodilac jedinice počeo sa radom u aprilu 2019. godine. 


�Neophodno je naglasiti da, radi vjerodostojnijeg poređenja podataka, u izvještajima općina Čapljina i Tomislavgrad dio obrasca koji se odnosi na broj obavljenih revizija i datih preporuka nije bio popunjen, niti je dato obrazloženje za neobavljanje revizija.  


�„Službene novine Federacije BiH“, broj: 34/14


�Parlament Federacije BiH, Služba za zajedničke poslove organa i tijela Federacije BiH, Federalno ministarstvo unutrašnjih poslova, Federalna uprava civilne zaštite, Federalno ministarstvo pravde, Federalno ministarstvo zdravstva i Federalno ministarstvo kulture i sporta.


� SAFE projekat je realiziran u periodu juli 2016 – april 2017, a više informacija o tome je dato u Konsolidovanim izvještajima interne revizije za 2016. i 2017. godinu.


�Radionica na temu: „Saradnja internih i eksternih revizora“ koju je organizirao Center of Excellence in Finance (skr. CEF) u saradnji sa Regionalnom školom za javnu upravu. 

